
ЗэпыщIэныгъэхэр
нэхъри  ягъэбыдэ

Ди республикэм щэбэт кIуам 
лэжьыгъэ IуэхукIэ щыIащ Осетие 
Ищхъэрэ – Алание Республикэм и 
Iэтащхьэ Меняйлэ Сергей зи па-
шэ лIыкIуэ гуп. Лэскэн щIына-
лъэм щыIэ Анзорей жылэм абы-
хэм щаIущIащ КъБР-м и Iэтащхьэ 
КIуэкIуэ Казбек.

РЕСПУБЛИКЭХЭМ я УнафэщIхэр 
щызэпсалъэм и гугъу ящIащ щIы-
налъэхэр адэкIи зэрызэдэлэжьэну 
щIыкIэхэм. Абыхэм мы зэманым 
проектхэр щызэдагъэзащIэ щэнха-
бзэ, спорт, щIалэгъуалэ политикэ 
IэнатIэхэм. Хьэрычэт IэнатIэ мыи-
нымрэ курытымрэ хэт мэкъумэ-
шыщIэхэми, ухуэныгъэм, нэгъуэщI 
унэтIыныгъэхэм Iуэху щызыщIэхэ-
ми зэпыщIэныгъэ быдэ яку дэлъщ.

Хэхауэ и гугъу ящIащ дзэ Iуэху хэ-
хам хэтхэм, абы и ветеранхэмрэ я 
унагъуэхэм щыщхэмрэ защIэгъэ-
къуэным.

КъБР-м и Iэтащхьэ КIуэкIуэ 
 Казбек Меняйлэ Сергей фIыщIэ 
хуи щIащ Къэбэрдей-Балъкъэрым 
къы зэрыкIуам папщIэ икIи къыхи-
гъэщащ ди республикэхэр лIэщIы-
гъуэ бжыгъэ хъуауэ зэгъунэгъуфIу, 
къуэш зэпыщIэныгъэ яку дэлъу 
къызэрызэдекIуэкIыр икIи ахэр 
 нэхъри быдэ хъуну къызэрилъытэр.

Апхуэдэуи республикэм и Iэта-
щхьэр яхуэзащ Уэзрэдж къуажэр 
къызэрызэрагъэпэщрэ илъэси 100 
зэрырикъум ехьэлIа гуфIэгъуэ да-
уэдапщэхэм хэтыну къахуеблэгъа-
хэм. Гупым хэтщ Осетие Ищхъэрэ - 
Аланием и Iэтащхьэм и Админи-
страцэм щыщхэр, а республикэм и 
щIыналъэхэм я унафэщIхэр. Щы-
зэпсалъэм лъэныкъуэхэр нэхъ 
зэпкърыхауэ къытеувыIащ респуб-
ликэхэр, муниципалитетхэр зэры-
зэдэлэжьэну щIыкIэм.

КIуэкIуэ Казбек жиIащ республи-
кэхэр зэгъусэу зыхэт проектхэм 
щызэдащIэфынухэр мыпхуэдэ 
зэIущIэхэм я фIыгъэкIэ нэхъ наIуэ 
къызэрыхъум, лэжьыгъэ и пIа-
лъэкIэ IэщIагъэлIхэр зэрызэхъуэ-
жэфынум, щIалэгъуалэ, жыла-
гъуэ, хьэрычэтыщIэ зэгухьэны-
гъэхэм я лIыкIуэхэр а лэжьыгъэм 
къыхэша хъунымкIэ зэрыщхьэпэм 
шэч къы зэрытримыхьэр.

КIуэкIуэ Казбекрэ Меняйлэ Сер-
гейрэ Уэзрэдж къуажэм щыIащ 
икIи абы щыпсэухэм ехъуэхъуащ я 
жылэр илъэси 100 зэрырикъумкIэ.

Къуажэдэсхэм а махуэшхуэм 
ирагъэхьэлIат ЩэнхабзэмкIэ унэм 
Лъэпкъхэм я щэнхабзэ центрыр, 
Къэбэрдей-Балъкъэр Республикэм 
и япэ Президенту щыта КIуэкIуэ 
Валерэ Мухьэмэд и къуэм и цIэр 
зыфIащар, къызэIухыныр. Жылэ-
дэс хэмрэ хьэщIэхэмрэ еплъащ 
ЩэнхабзэмкIэ унэм и пэIущIэ пэ-
шышхуэм деж политик, къэрал 
лэжьакIуэ щыпкъэм и фэеплъу 
къыщызэрагъэпэща сурэт гъэлъэ-
гъуэныгъэм. 

КIуэкIуэ Казбек жиIащ щэнхабзэ 
центрыщIэр мыхьэнэшхуэ зиIэ 
Iуэхухэр щызэхашэ щIыпIэу зэ-
рыщытынур, Къэбэрдей-Балъ-
къэрымрэ Осетие Ищхъэрэ - Ала-
ниемрэ щыпсэу лъэпкъхэм лIэщIы-
гъуэхэм къыпхаха зэкъуэшыгъэр, 
зэгъунэгъуфI зэхущытыкIэхэр, зэ-
ныбжьэгъугъэр абы нэхъри зэри-
гъэбыдэнур и фIэщ зэрыхъур.

Уэзрэдж дэсхэм си гум къыб-
гъэдэкIыу фIыщIэ яхузощI я жы-
лэм, Лэскэн щIыналъэм, респуб-
ликэм зегъэужьыным хуащI хэлъ-

КъБР-м и Iэтащхьэ КIуэ-
кIуэ Казбек хэтащ Осетие 
Ищхъэрэ - Алание Респуб-
ликэм и гъунапкъэм хуэзэу, 
Урожайнэ - Май къалэ авто-
мобиль гъуэгур зыхиубыдэ, 
метри 162-рэ зи кIыхьагъ, 
Тэрч псыежэхым щхьэщыт 
Джулат лъэмыжыр къыщы-
зэIуахыжа дауэдапщэм. 

КIУЭКIУЭ Казбек гъуэгу хо-
зяйствэм и лэжьакIуэхэм 
ехъуэхъуащ лэжьыгъэр зы-
хуей хуэзэу зэрызэфIагъэ-
кIамкIэ, тыгъэ лъапIэхэмрэ 
саугъэтхэмрэ яритащ. Гъуэ-
гум елэжь IуэхущIапIэхэм я 
лэжьакIуэхэм защыхуигъа-
зэм, КIуэкIуэ Казбек жиIащ: 

- Фи лэжьыгъэм и фIы-
гъэкIэ гъуэгум ущызекIуэныр 
тынш, шынагъуэншэ мэхъу. 
Къэбэрдей-Балъкъэрым и 
лэжьакIуэхэу гъуэгум елэжь-
хэм сыт щыгъуи я къалэныр 
ягъэзащIэ. Илъэс къэс фи 
Iуэху бгъэдыхьэкIэр йофIа-
кIуэ, пIалъэ нэхъ кIэщIкIэ 
лэжьыгъэр зэфIывогъэкI. 
Япэм ди нэгум къытхущIэ-
гъэхьэртэкъым мыпхуэдэ 
лъэмыжышхуэр зы илъэсым 
и кIуэцIкIэ зэIузэпэщ тхуэ-
щIыну. Къэбэрдей-Балъ-
къэрым щыпсэухэм къабгъэ-
дэ кIыу, фIыщIэшхуэ фху-
зощI. 

Республикэм и Iэтащхьэм 
къыхигъэщащ мы гъуэгу 
Iыхьэр «Ищхъэрэ-Ипщэ» 
проектышхуэм и зы Iыхьэу 
зэрыщытыр, ар УФ-м и Пре-
зидент Путин Владимир къы-
хилъхьа жэрдэмщ, лъэпкъ 
проектхэм япкъ иткIэ, гъуэгу-
хэр зыхуей хуэгъэзэныр нэ-
хъапэу игъэувауэ. 

КIуэкIуэ Казбек гъуэгу хо-
зяйствэм щылажьэ псоми я 
махуэшхуэмкIэ ехъуэхъуащ: 
«Шэч къытесхьэркъым зэ-
гъусэу иджыри километр щэ 
бжыгъэхэр республикэм 
щыпсэухэм, ди къэралым 
 папщIэ зэрыпхытшынум». 

Дауэдапщэм хэтащ КъБР-м 
транспортымрэ гъуэгу хозяй-
ствэмкIэ и министр ДыщэкI 

Аслъэн, Май, Тэрч районхэм 
я администрацэхэм я уна-
фэщI хэр, IуэхущIапIэхэм я 
лэжьакIуэхэр, цIыхубэм и 
лIыкIуэхэр. 

Транспортымрэ гъуэгу хо-
зяйствэмкIэ министрым и 
 къуэдзэ Тыгу Идар Тэрч псы-
е жэхым щхьэщыт Джулат 
лъэмыжым щытепсэлъы-
хьым, жиIащ мы гъэм щIы-
налъэм абы нэхърэ нэхъ объ-
ектышхуэм зэрыщемылэ-
жьар. Лъэмыжыр щIэрыщIэу 
яухуэжащ, ар нэхъ бгъуэ икIи 
нэхъ кIыхь хъуащ. Абы ма-
шинитI щызэблэкIыфынущ. 
Лъэ мыжым щIагъэкъуащ 
пкъо 54-рэ, и Iуфэр ягъэбы-
дащ, пкъо зэхуакухэр зыIыгъ 
ухуэныгъэхэр яхъуэжащ. 
Тэрч псыежэхыр экологие и 
лъэныкъуэкIэ нэхъ къабзэу 
щытын папщIэ, зэманым 
декIу, псыр зыгъэкъабзэ 
IэмэпсымэхэмкIэ зэрагъэпэ-
щащ. Лэжьыгъэхэр псыбэ-
къум щрагъэкIуэкIащ, ар 
яхузэфIэкIын папщIэ, дамбэ 
ящIри, псыр Iуашауэ щытащ. 
Иджыри къэс машинэхэр 
щызекIуащ пIалъэкIэ къы-
зэIуа хауэ щыта, метр 80 зи 
кIыхьагъ зэпрыкIыпIэм. 

КъинэмыщIауэ, КIуэкIуэ 
Казбек еплъащ Налшык - 
Май къалэ машинэ гъуэгум 
щекIуэкI лэжьыгъэхэр зэры-
зэ фIэкIым. Ар километри 
3,5-кIэ Октябрьскэ къуажэм 
пэIэщIэщ, Прохладнэ - Елъ-
хъуэт гъуэгумкIэ укъикIмэ. 
Мыбдежым лэжьыгъэр щы-
зэфIэкIа пэлъытэщ. Гъуэгум 
телъ асфальтыр яхъуэжащ, 
Шэрэджыпсым и лъэмыжыр 
зэрагъэпэщыжащ, гъущI 
 гъуэгуми автомобиль гъуэгу-
хэми екIуалIэ лъагъуэхэр 
зыхуей хуагъэзащ. 

Налшык - Май къалэ гъуэ-
гум мыхьэнэшхуэ иIэщ, абы 
районищ зэрепх, ар икIи Уры-
сейм дежкIэ мыхьэнэ зиIэхэм 
язщ. А гъуэгур 2019 гъэм ще-
гъэжьауэ зэIузэпэщ ящI. 
Зэлэжьыну я мурад километр 
44-м щыщу 38-р зыхуей хуа-
гъэзакIэщ. КъыкIэлъыкIуэ 

илъэсым Чернэ Речкэмрэ 
Май районымрэ зэпызыщIэ 
трассэр зэрагъэзэхуэнущ. 
Илъэси 6-м и кIуэцIкIэ Май 
районым гъуэгу километр 65-
рэ зэIузэпэщ щащIащ, ар 
 гъуэгу псоми я зэхуэдитIщ. 

ЗэIущIэм щытепсэлъыхьащ 
гъуэгу хозяйствэм иджыри 
щызэфIагъэкIыну я мурад-
хэм. Новопавловск - Про-
хладный - Мэздэгу гъуэгур 
зэрагъэпэщыжын я гугъэщ, 
Ставрополь крайм и гъу-
напкъэм щегъэжьауэ Сол-
датскэ жылагъуэм нэс дэлъ 
километри 7,5-р. 2027 гъэм и 
кIэм нагъэсэнущ километр 
13 зи кIыхьагъ, Солдатскэм 
щегъэжьауэ лъэмыжыщIэм 
нэс дэлъыр. 2028 гъэм Ека-
териноградскэ жылэм ще-
гъэжьауэ Осетие Ищхъэрэ - 
Аланием и гъунапкъэм нэс 
дэлъ, километри 3,5-м нэс 
гъуэгур зэрагъэпэщыжынущ. 
Новопавловск - Прохладнэ - 
Мэздэгу гъуэгур машинэ нэ-
хъыбэ щызэтрихьэхэм язщ. 
Абы километр 45-рэ и кIыхьа-
гъщ. Мыри IыхьитIу гуэшауэ 
зэрахьэ. 2019 гъэм киломе-
три 7-м нэс зыхуей хуагъэ-
защ, Прохладнэм щегъэжьа-
уэ Екатериноградскэм нэс. 
Дызэрыт илъэсым Прохлад-
нэм и гъунапкъэм екIуалIэ 
километри 6,5-р зыхуей хуа-
гъэзэнущ. 

2026 - 2027 гъэхэм Про-
хладнэм зэIузэпэщ щащIы-
нущ метри 121-м нэс зи 
кIыхьагъ гъуэгу зэхэкIыпIэ, 
Гагариным и цIэр зезыхьэ 
уэрамым ирихьэлIэу. Дызэ-
рыт зэманым абы епха 
унафэхэр зэрыхуэну дэфтэр-
хэр зэрагъэпэщ. Къинэ мы-
щIауэ, Новопавловск - Прох-
ладнэ - Мэздэгу гъуэгу,  метр 
221-рэ зи кIыхьагъыр, УФ-м и 
гъуэгу нэхъщхьэхэм хиу-
быдэр, зыхуей хуагъэзэнущ. 
Абы мыхьэнэшхуэ иIэщ 
Къэбэрдей-Балъкъэрымрэ 
Ставрополь краймрэ зэпы-
щIа хъун папщIэ. Лэжьы-
гъэхэм куэд дэмыкIыу щIа-
дзэнущ.

Къэбэрдей-Балъкъэрым и Iэтащхьэ 
КIуэкIуэ Казбек жэпуэгъуэм и 17-м Нал-
шык къыщригъэблэгъащ Къэрэшей-
Шэрджэс Республикэм и Iэтащхьэ Темре-
зов Рашид. 

ЛIЫЩХЬЭХЭР тепсэлъыхьащ щIыналъи-
тIыр зэрызэдэлэжьэну щIыкIэм. Псалъэм 
папщIэ, щэнхабзэм, щIалэгъуалэ полити-
кэм, зэгъусэу зэфIагъэкIыну хэкупсэ дауэ-
дапщэхэм. Щхьэхуэу я гугъу ящIащ 
 мэ къумэшым, туризмэм, ухуэныгъэ лэжьы-
гъэхэм, къинэмыщI лъэныкъуэхэм зра-
гъэужь зэрыхъунум. Дзэ Iуэху хэхам хэт 
зауэлIхэм зэрызыщIагъакъуэ щIыкIэм я 

гугъу ящIащ, ветеранхэмрэ абыхэм я уна-
гъуэхэмрэ зэрадэIэпыкъум, къэрал, щIына-
лъэ программэхэм тепсэлъыхьащ. 

КIуэкIуэ Казбек Темрезов Рашид фIыщIэ 
хуищIащ, республикэм къызэреблэгъам 
папщIэ. Абы къыхигъэщащ республики-
тIыр илъэс бжыгъэ хъуауэ къуэш зэ-
хущытыкIэкIэ зэрызэбгъэдэтыр, щэнхаб-
зэкIи тхыдэкIи зэрызэтехуэр. «Шэч къы-
тесхьэркъым, - жиIащ КIуэкIуэ Казбек, - ди 
щIыналъэхэр нэхъри зэрызэрыубыдым 
лъэныкъуитIми фейдэ къазэрыхухэкIынум, 
ди Президент Путин Владимир къытхуи-
гъэува къалэнхэри зэгъусэу зэрытхуэ-
гъэзэщIэнум». хьэныгъэшхуэм папщIэ. Уэзрэдж 

щыпсэухэм лэжьыгъэкIи, къэра-
лым къулыкъу хуэщIэн и лъэны-
къуэкIи напэкIуэцI дахэ куэд ират-
хащ Къэбэрдей-Балъкъэрым и 
тхы дэм. Мыбы къыдэкIащ къэрал 
къулыкъущIэ цIэрыIуэхэр, мэкъу-
мэш IэнатIэм и лэжьакIуэ пашэхэр, 
щIэныгъэлI щыпкъэхэр. Уэзрэдж 
къуажэм дяпэкIи нэхъри зиужьу, 
ехъулIэныгъэщIэхэр зыIэри гъэхьэу, 
лъагапIэщIэхэм нэсу къекIуэкIыну 
сохъуэхъу, - жиIащ Къэбэрдей- 
Балъкъэрым и Iэтащхьэм.

Меняйлэ Сергей Уэзрэдж дэсхэм 
защыхуигъазэм жиIащ: «Мы ма-
хуэшхуэр Уэзрэдж щыпсэухэм 
ядэсIэтыну къызэрысхуихуам сы-
щогуфIыкI. Ди лъэпкъэгъуу ди 
 къуэш республикэм щыпсэухэм са-
къыу яхъумэ ди нэхъыжьхэр зытета 

хабзэфIхэр, я щэнхабзэр. Осетин 
жылэ мыиным щыщхэм къахэкIащ 
къэралым щыцIэрыIуэ политик, 
щIэныгъэлI, щэнхабзэмрэ спор-
тымрэ я лэжьакIуэ дызэрыгуш-
хуэхэр. Уэзрэдж щыпсэухэм иджы-
ри зэ сохъуэхъу я махуэшхуэмкIэ! 
Мамыру, я Iуэху ефIакIуэу, ехъулIэ-
ныгъэхэр яIэу псэуну си гуапэщ!»

ХьэщIэхэмрэ республикэм щып-
сэухэмрэ я нэгу зрагъэужьу ма-
хуэшхуэм зыкъыщагъэлъэгъуащ 
Къэбэрдей-Балъкъэрымрэ Осетие 
Ищхъэрэ - Аланиемрэ щыщ уэрэд-
жыIакIуэ, творческэ гуп цIэрыIуэ-
хэм.

КIуэкIуэ Казбекрэ Меняйлэ Сер-
гейрэ а махуэ дыдэм щыIащ Кебе-
ков М. Хь. и цIэр зэрихьэу Уэзрэдж 
дэт курыт еджапIэм. Сыт и лъэны-
къуэкIи къызыхуэтыншэу зэра-

гъэпэщыжри, лэжьэн щIидзэжащ 
абы. Унэр 70 гъэхэм яухуат, абы 
 лъандэри апхуэдэ лэжьыгъэшхуэ 
иращIылIатэкъым. ЕджапIэхэр зэ-
гъэпэщыжыным хуэунэтIа къэрал 
программэм ипкъ иткIэ школыр 
къагъэщIэрэщIэжащ. Иджы ар зэ-
маным къигъэув къалэнхэм хуэ-
гъэпса еджапIэщ. Классхэм унэ-
лъащIэ екIухэр, зыхуей техникэ, 
компьютер хуэдэхэр щIэтщ. Еджа-
кIуэ хэм ерыскъы къэуат щыхуа гъэ- 
хьэзыр пщэфIапIэ иIэщ, ари 
зэпэщщ. ЖыпIэнурамэ, ныбжьы-
щIэхэр егъэджэным сыт и лъэны-
къуэкIи хуэщIащ. Республикэхэм я 
УнафэщIхэр еджапIэм и лэжьа-
кIуэхэм ехъуэхъуащ ехъулIэныгъэ-
хэр яIэну, республикэмрэ къэра-
лымрэ яфI зыхэлъ Iуэхухэр зэфIа-
гъэкIыну.

КъБР-м и Iэтащхьэ КIуэкIуэ Казбек Анзорей 
щригъэкIуэкIащ Лэскэн районым и къуажэ адми-
нистрацэхэм я унафэщIхэр зыхэт зэIущIэ. Абы 
щытепсэлъыхьащ муниципалитетым, къуажэ къэс 
я социально-экономикэ зыужьыныгъэм теухуа 
Iуэхухэм. И гугъу ящIащ узыншагъэр хъумэн, 
егъэджэныгъэ, щэнхабзэ, спорт IэнатIэхэм, жыла-
гъуэ щIыпIэхэр зэIузэпэщ щIыным, цIыхухэм 
псэукIэ тынш къахузэгъэпэщыным, коммунальнэ 
ухуэныгъэхэр, гъуэгухэр къэгъэщIэрэщIэжыным 
теухуауэ мы зэманым зэфIагъэкIхэм, адэкIэ къа-
пэщытхэм.

РЕСПУБЛИКЭМ и Iэтащхьэм къыхигъэщащ а Iуэху 
псори тэмэму гъэзэщIа хъуныр Урысейм и Президент 
Путин Владимир и жэрдэмкIэ къыхалъхьа лъэпкъ 
проектхэм я фIыгъэу зэрыщытыр. КIуэкIуэ Казбек 
жиIащ я лэжьыгъэм и къалэн нэхъыщхьэр екIуэкI 
Iуэхухэр адэкIи зэфIэхыным зэримызакъуэр, атIэ 
къуа жэдэсхэм – республикэм и агропромышленнэ 
комплексым зи гуащIэ хэзылъхьэхэм заужьынымкIэ 
IэмалыщIэхэр къазэрыхузэгъэпэщыпхъэр.

Лэскэн районым и къуажэ администрацэхэм я 
унафэщIхэм къыхалъхьа Iуэхухэм хэплъэнурэ лэжьы-
гъэм къыщагъэсэбэпынущ.

КъБР-м и Парламентым 
и УнафэщI Егоровэ Татья-
нэ зи пашэ гуп хэтащ Осе-
тие Ищхъэрэ - Алание Рес-
публикэм и Парламентыр 
илъэс 30 зэрырикъум ира-
щIылIа Iуэхухэм. 

ЛIЫКIУЭХЭМ яхэтащ «За-
хуагъэ здэщыIэ Урысей - 
Пэжым и телъхьэу» фрак-
цэм и унафэщI Кебеков 
Владимир, КъБР-м и Парла-
ментым УхуэныгъэмкIэ, 
псэу пIэ-коммунальнэ Iэна-
тIэмкIэ и комитетым и 
унафэщI, «КПРФ» фракцэм 
и унафэщIым и къуэдзэ 
 Къумал Заурбэч, Щэнхаб-
зэмкIэ, жылагъуэм зегъэу-
жьынымрэ хъыбарегъащIэ 
политикэмкIэ комитетым и 
унафэщI, «Урысей зэкъуэт» 
партым хэт Текуев Iэмырбий 
сымэ.

Iуэхугъуэ нэхъыщхьэхэм 
щIадзэн ипэ, лIыкIуэхэм удз 
гъэгъахэр ягъэтIылъащ 
ЩIы хьым и фэеплъу Влади-
кавказ дэтым и МафIэ мыу-
жьыхым деж. 

Осетие Ищхъэрэ - Алани-
ем и Правительствэм и Унэм 
Iэ щыщIадзащ РСО-м и Пар-
ламентыр Урысей Федера-

цэм и щIыналъэхэм я хаб-
зэубзыху IуэхущIапIэхэм зэ-
ра дэлэжьэнум. Абыхэм яхэтт 
Къэбэрдей-Балъкъэр Рес-

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Гъуэгухэр зэIузэпэщ ящI

публикэр, Новгород, Хер сон 
щIыналъэхэр, нэгъуэщIхэри.

(КIэухыр 2-нэ нап.)

ЦIыхубэм я дежкIэ
мыхьэнэшхуэ зиIэ

Я  Iуэху
зыIутым

зыщегъэгъуазэ

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Псынэ куэд зэхэлъэдэжмэ, тенджыз мэхъу.
Лъэпкъ Iущыгъэ:

Анзор Хьэту и къуажэр Тэрч къикIыу 
Урыху Iуфэ къызэрыIэпхъуэрэ мы гъэм 
илъэси 175-рэ ирокъу. Хьэтуейм а и ма-
хуэр гъэлъэпIэным, и тхыдэмрэ щэнха-
бзэмрэ хъумэным, абы щыпсэу цIыхухэм 
я гукъыдэжыр къэIэтыным, нэгъуэщI лэ-
жьыгъэ щхьэпэхэми хуэгъэзауэ къуажэм 
Iуэхугъуэ зэмылIэужьыгъуэхэр къыщра-
хьэжьащ.

АБЫХЭМ ящыщ зыщ усэ тхыным ди-
хьэххэм я зэпеуэр. Къуажэ администрацэм 
и Iэтащхьэ ДзыхьмыщI Анзор и жэрдэмкIэ 
къыхалъхьэри ирагъэкIуэкIащ жылэм теухуа 
усэ нэхъыфI къыхэхыным хуэгъэза, «Си      
къуажэ» зыфIаща зэхьэзэхуэр. Ар екIуэкIащ 
къуажэ администрацэм и IэщIагъэлI нэ-
хъыщхьэ Къэжэр ФатIимэ и нэIэм щIэту. 

Хьэтуейм щыщу абы усэ хуэзыгъэпсахэм 
я IэдакъэщIэкIхэм хэплъауэ зыхуэфащэхэр 
(адыгэбзэкIи урысыбзэкIи) къыхэгъэбел-
джылыкIыныр и пщэ дэлъащ цIыхуибл зы-
хэта къэпщытакIуэ гупым. 

Псори зэхэту зэхьэзэхуэм къагъэхьа усэ  
18-м къэпщытакIуэхэр щыхэплъэм абыхэм 
 къалъытащ Хьэтуейр илъэси 175-рэ зэры-
хъум ахэр зэрехьэлIар, а Iуэхур нэсу зэпкъ-
рыха хъуа-мыхъуар, ящIэлъ гупсысэмрэ 
зэрытха бзэмрэ, пэжу зэрызэхэлъхьамрэ 
усыгъэм и хабзэхэр (ритм, рифмэ) къызэ-
ры гъэ сэбэпамрэ, уи гумрэ уи псэмрэ зэры-
нэ сыр, нэгъуэщIхэри. 

Гу зылъытапхъэщ усэхэр зейр бзыщIауэ зэ-
рыщытар, Iуэхум нэфI-ней къыхэмыхуэн пап-
щIэ. IэдакъэщIэкI нэхъыфIхэр хэIущIыIу  хъуа 
иужь, ахэр зейхэм администрацэм къра-
хьэлIащ я лэжьыгъэхэр, зэрагъэпщэн пап-
щIэ. 

АдыгэбзэкIэ тхахэм я нэхъыфIу къалъы-
тащ Хьэтуей дэт сабий гъэсапIэм и унафэщI  
Тохъу Замирэ итха «Си къуажэ» усэр, 
урысыбзэхэм къыхагъэщхьэхукIащ курыт 
школым и еджакIуэ Чау Элинэ «175 лет пу-
ти» зыфIищар. Къуажэм ира щIэкIыну 
Iуэхухэм яхэту, текIуахэр ягъэлъэпIэнущ, зи 
лэжьыгъэ къе зыгъэхьа адрейхэми гулъытэ 
хуащIынущ. 

Апхуэдэуи унафэ тращIыхьащ школ 
дыхьэпIэм и деж щытыну фэеплъхэм, мывэ 
тхылъ зэIухар зи теплъэхэм, зи псалъэ те-
тыну зыхуэфащэу къалъытэм. ТхакIуэшхуэхэу 
Нало Зауррэ Нало Ахьмэдхъанрэ я лъахэщ 
Хьэтуейр, нэхъ къезэгъри абыхэм я къалэ-
мыпэм къыпыкIа сатырхэр, къыщалъхуа 
къуа жэр зыгъэлъапIэхэр мывэм къытещы-
нырщ. АбыкIэ псори арэзы зэдэхъуащ. 

Зи къуажэр фIыуэ зылъагъу, абы дэлъ ха-
бзэхэр зыгъэлъапIэ, и ехъулIэныгъэхэм щыгу-
фIыкI дэтхэнэми и дежкIэ гуапэщ абы и 
зыужьыныгъэм кIэлъыплъыну. Зи гур хэхъуэ-
ну, гушхуэну хуей дэтхэнэри фрагъэблагъэ Iэ-
тауэ ягъэлъэпIэну я мурад абы и махуэш хуэм, 
жэпуэгъуэм и 25-м Хьэтуей щекIуэкIынум.  

ИСТЭПАН  Залинэ.   

Емуз Артур СОБР-м и ветеранщ, 2005 
гъэм жэпуэгъуэм и 13 махуэм щIэпхъаджа-
щIэхэр Налшык къалэм щытеуам къэмы-
лэнджэжу япэщIэтахэм ящыщщ. Иджы б-
лагъэ ар хэтащ ЩIалэгъуалэм и унэ Нал-
шык дэтым къыщызэрагъэпэща зэхуэсым. 
Ар теухуат а гузэвэгъуэр къызэрыхъурэ мы 
гъэм илъэс 20 зэрырикъум. Зэхыхьэм хэ-
тащ курыт школхэм я еджакIуэ нэ-
хъыжьхэмрэ колледжхэм щIэсхэмрэ.

 
КЪЫЗЭХУЭСАХЭР дакъикъэкIэ щыму щы-

тащ абы щыгъуэм хэкIуэда хабзэхъумэхэмрэ 
цIыху мамырхэмрэ я фэеплъу. 

- Абы щыгъуэм СОБР-м къулыкъу щыс-
щIэрт, - игу къегъэкIыж Емузым. - Жэпуэ-
гъуэм и 12-м ди гупым къехъулIат щIыпIэм 
зы бзаджащIэ гуп къыщыдубыдыну. КъыкIэ-
лъыкIуэ махуэм, сыт щыгъуи хуэдэу, ди 
 гъусащ ди лэжьэгъу Къазихъан Тамерлан. 
Ауэ абы фочым ипIэкIэ иIыгъыр видеока-
мерэт. Журналист нэст. Зэхэфха къыщIэ-
кIынщ Тамерлан и цIэр - ар Терроризмэм 
пэ щIэ тынымкIэ IэнатIэм и пресс-IуэхущIапIэм 
и унафэщIу щытащ. Тамерлан зэпымыууэ 
къыдэущиерт ди псэлъэкIэм нэхъ дыкIэ-
лъыплъыну: «Фэ щIалэгъуалэр къывэплъы-
нущ, нэхъ щабэу, къекIуу фыпсалъэркъэ!» - 
жиIэу. Дэ абы жэуапу еттыжырт: «Тамик, 
умыгузавэ, дахэу дыпсалъэу иджыри щы-    

ЗэхущытыкIэхэр 
ирагъэфIакIуэ

Урысейм и Президент Пу-
тин Владимиррэ Сирием и 
ЛIыщхьэ Аш-Шараа Ахь-
мэдрэ Кремлым и Уардэу-
нэм щызэхуэзащ икIи къэра-
литIым я зэхущытыкIэхэр 
зэ рырагъэфIэкIуэным теп-
сэ лъыхьащ. 

ПУТИН Владимир къыхигъэ-
щащ илъэсипщI бжыгъэ куэд 
щIауэ Урысеймрэ Сириемрэ 
зэныбжьэгъугъэр зи лъабжьэ 
зэ пыщIэныгъэ щхьэхуэ зэ ра-
Iэр, а зэхущытыкIэр Совет Со-
юзыр лъэхъэнэ нэхъ гугъу ды-
дэм щитам, 1944 гъэм, къы-
зэ рыщежьар. 

Урысейм и УнафэщIым 
жиIащ хьэрып къэралым пар-
ламент хэхыныгъэхэр зэ рыщ-
ра гъэкIуэкIар ехъулIэныгъэш-
хуэу къызэрилъытэр. 

«Ар жылагъуэр зэщIэзы-
гъэуIуэщ. Сириер иджыпсту 
щы тыкIэ хьэлъэ зэритым 
емы лъытауэ, а Iуэхум полити-
кэ къару псоми яку дэлъ зэ-
пы щIэныгъэр щIигъэбыдэ-
нущ», - жиIащ Путин Влади-
мир. 

Аш-Шараа къыхигъэщащ 
Сириер Урысейм хуиIэ зэху-
щытыкIэр зэрыригъэфIэкIуэ-
нум адэкIи зэрыхущIэкъунур, 
къэралхэм, щIыналъэхэм зэ-
пIэзэрытыныгъэ щыIэныр япэ 
игъэщыпхъэ Iуэхуу зэры щы-
тыр. 

Сом мелард 22-м 
щIигъу

Урысейм и щIыналъэ щIэ-
хэм щыпсэухэм защIэгъэ-
къуэнымкIэ къэралым и 
Пра вительствэм а хэгъэгу-
хэр дэIыгъынымкIэ иригъэ-
кIуэкI лэжьыгъэхэм къыпе-
щэ. 

ДОНЕЦК, Луганск цIыхубэ 
рес публикэхэм, Запорожье, 
Херсон областхэм щыпсэухэр 
пенсэкIэ къызэгъэпэщыным 
сом меларди 6,5-рэ хуаутIып-
щы нущ. А Iуэхум щыхэплъащ 
Урысейм и Правительствэм и 
зи чэзу зэIущIэм.

Мылъкур къэрал бюджетым 
къыхэкIынущ. Ар 2025 гъэм и 
еплIанэ мазищым ятыну пен-
сэм трагъэкIуэдэнущ. Нэхъа-
пэкIэ, мы илъэсым и япэ, 
етIуанэ, ещанэ мазищхэм 
цIыхухэм я пенсэхэм папщIэ 
сом мелард 16-м щIигъу къа-
Iэрыхьауэ щытащ. Къапщ тэ-

мэ, иужьрей унафэм къыщы-
гъэлъэгъуа ахъшэри хэту, мы 
илъэсым а Iуэхум хухаха 
мылъкур сом мелард 22-м 
щIигъунущ.

УФ-м и Правительствэм и 
УнафэщI Мишустин Михаил 
жиIащ 2023 гъэм щегъэ жьауэ 
социальнэ, зэ тыгъуэу ят ахъ-
шэ хэр цIыхухэм зэраIэрыхьэ 
щIыкIэр урысей жыпхъэхэм 
тету къызэрызэрагъэпэщыр.

Жэпуэгъуэм и 21,
гъубж

1994 гъэм Къэрал Думэм 
УФ-м и Граждан кодексыр 
къищ тащ.

1881 гъэм къалъхуащ адыгэ 
пшы науэ Iэзэу щыта, къы зы-
хэкIа лъэпкъым и макъамэ 
щэнхабзэ хъугъуэфIыгъуэхэр 
гъэбэгъуэным хэлъхьэны-
гъэш хуэ хуэзыщIа Хьэгъэудж 
Мухьэмэд.

1937 гъэм къалъхуащ эконо-
микэ щIэныгъэхэмкIэ доктор, 
профессор ЛъэнкIэпIашэ 
Мусэ.

1963 гъэм  къалъхуащ УФ-м 
щIыхь зиIэ и дохутыр КIуэкIуэ 
Аслъэн.

1967 гъэм къалъхуащ КъБР-м 
и Президентым и пресс-Iуэху-
щIапIэм и унафэщIу, КъБР-м 
цIыхубэ хъыбарегъащIэ Iуэху-
щIапIэхэмкIэ, жылагъуэ дин 
зэгухьэныгъэхэмкIэ и мини-
стрым и къуэдзэу щыта Хьэ-
гуарэ Джамилэ.
 

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
уэшх къыщешхынущ. Хуабэр 
махуэм градуси 10 - 11, 
жэщым градуси 6 щыхъунущ. 

Жэпуэгъуэм и 22,
бэрэжьей

ЩыпсалъэкIэ зэIынэ            
цIы хухэм я дунейпсо махуэщ

УФ-м IэщэкIэ ЗэщIэузэда и 
Къарухэм я финанс-эконо-
микэ IэнатIэм и махуэщ

1841 гъэм къалъхуащ адыгэ 
узэ щIакIуэ цIэрыIуэ Хьэ-     
тIо хъущокъуэ Къазий.

1929 гъэм къалъхуащ 
 КъБР-м и цIыхубэ тхакIуэ, 
 УФ-м щэн хабзэмкIэ щIыхь  
зи Iэ и лэжьакIуэ Къэрмокъуэ 
Мухьэмэд.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уфауэ щыщытынущ.  Хуабэр 
махуэм градус 12 - 13, жэщым 
градуси 7 щыхъунущ. 

Жэпуэгъуэм и 22-м сыхьэт 11.00-м Къэбэр-
дей-Балъкъэр Республикэм и прокурорымрэ 
КъБР-м хьэрычэтыщIэхэм я хуитыныгъэхэм-
кIэ и уполномоченнэмрэ цIыхухэм щаIущIэ-

нущ Налшык къалэ, Кулиевым и цIэр 
зезыхьэ уэрам, 16-м. Хьэрычэт цIыкIумрэ 
курытымрэ ехьэлIауэ упщIэ зиIэхэр фра-
гъэблагъэ. 

Гу  зылъытапхъэ

ХьэрычэтыщIэхэм яIущIэнущ

Фысакъ, фыхэмылъадэ, фыгупсысэ

то д гъэхын къытхуихуэнкъэ!». АрщхьэкIэ, ди 
 жагъуэ зэрыхъунщи, апхуэдэ Iэмал дгъуэ-
тыжакъым. А махуэм, жэпуэгъуэм и 13-м, ар 
хэкIуэдащ. 

Апхуэдиз илъэс дэкIами, Емузыр куууэ мэ-
бауэри, адэкIэ пещэ: «Нэхущым, сыхьэти 
4-хэм, ди унафэщIыр къопсалъэ - «Белэ 
 Речкэ и Iэгъуэблагъуэм щызэхоуэ». Асыхьэту 

зыдоIэтри, дожьэ. Республикэм и ОМОН-м 
и еханэ отделми еджащ. Белэ Речкэ дынэса 
щхьэкIэ, къыдагъэгъэзэжащ, адэкIэ унафэм 
дыпэплъэну. Къалэм дыдэту аргуэру къауэ 
макъхэр къэIуащ. «Псори фынежьэ! Зыв-
гуэш!». Гъуэгу дытохьэ. СощIэж, еханэ от-
делым сызэрыщIыхьар. Дыщытщ, дожьэ… 
Си гъусэу абдеж щытар щIалэщIэ дыдэт. 
Шейрэ булкэрэ хуэсшиящ, ауэ идакъым - 
зэкIэ сыхуейкъым жыхуиIэу. Хунэсакъым… 
ХэкIуэдащ. НэгъуэщI зы Iуэхугъуи си нэгу 
къыщIохьэж. Гъуэгу дытету, Ленинымрэ 
 Балъкъэрымрэ я уэрам зэпылъыпIэм ды-
щыхуэзащ Алексеенкэ Игорь. ЛIы Iэч-
лъэчышхуэт ар, нарт лIыхъужьхэм хуэбгъэ-
дэну. Игорь и къуэр етхуанэ школым ще-
джэрт. Зэи слъэгъуатэкъым ар апхуэдизу Iэн-
куну, гузэвауэ. Абы и щхьэусыгъуэр, дауи, 
гурыIуэгъуэт: къалэм фоч уэ макъхэр 
къыдэIукIырт, езым и сабийр еджапIэм 
щыIэт. Дэтхэнэми и гур къикIэзызыкIащ а 
махуэм я Iыхьлыхэм папщIэ. 

… Илъэс 20 дэкIащ сытми. Иджыпсту ма-
мыру допсэу, ауэ бийр зэи жеиркъым. Экс-
тремизмэмрэ терроризмэмрэ къахьыр 
гузэвэгъуэщ, нэпсщ. Феплъ Украинэм мы 
 зэманым къыщыхъум! КъухьэпIэм ар къы-
зэщIигъаплъэурэ, ди къэралри тIасхъэ ищIы-
ну хэтщ, лъэпкъхэм яку лъагъумыхъуныгъэ 
къыдагъэхъуэну иужь итщ. Абыхэм ди тIас-

хъапIэхэр къалъыхъуэ, я мурад фIейхэмкIэ 
къагъэсэбэпыну щIалэгъуалэр зыхашэну 
хэтщ. Абы къыхэкIыу щIалэгъуалэр къыху-
зоджэ сакъыну, интернетым къащыIэрыхьэ 
хъыбархэм фIыуэ егупсысыну. Ди тхыдэр 
тщIэн, Хэкур фIыуэ тлъагъун хуейщ. Абы 
 щыгъуэщ сыт хуэдэ шынагъуэми ды щы-
пэщIэтыфынур». 

КъБР-м щIалэгъуалэм я IуэхухэмкIэ и ми-
нистрым и къуэдзэ Ахметов Артур жиIащ а 
къэхъукъащIэ шынагъуэм хэкIуэдахэм я фэ-
еплъыр хъумэным мыхьэнэшхуэ зэриIэр: 
«Нобэ ди республикэр зэрыщыту щынэщ-       
хъей махуэщ. Илъэс 20-кIэ узэIэбэкIыжмэ, 
Налшык къыщхьэщыжыну къэтэджахэм, 
 гъунапкъэ зымыщIэ Iейм ар щахъумэну 
 пэувахэм я лIыгъэр уахътыншэщ. Ди 
хабзэхъумэ хэм абы щыгъуэм ягъэлъэгъуащ 
я IэщIагъэм зэрыхуэпэжымрэ зэрыхуэ Iэи-
жьымрэ. А Iуэхум и фэеплъщ нобэрей мы 
ди зэхыхьэр. КъыдэкIуэтей щIэблэр фыкъы-
худоджэ  гулъытэ фиIэу, фи Iыхьлыхэмрэ 
ныбжьэ гъухэмрэ фахуэсакъыну. НэгъуэщIхэм 
я  хабзэхэм фыщIэзыгъэувэну хэт къарухэм 
зэи зыдевмыгъэшэх, феджэ, зывужь. Наб-
дзэгубдзаплъэу фыщыт, мыхъумыщIэ, 
 къемызэгъ зыгуэрым дэфлъэгъуамэ, гу 
зылъевгъэтэж».

БАГЪЭТЫР Луизэ.

Зэпеуэ

Хьэтуейм теухуа усэхэр

Къэбэрдей-Балъкъэрым 
и Жылагъуэ палатэм мэ-
рем кIуам щрагъэкIуэкIа 
зэIущIэр ирырагъэхьэлIат 
ди республикэм и япэ 
 Президент, унэтIакIуэ икIи 
къызэгъэпэщакIуэ гъуэ-
зэджэ КIуэкIуэ Валерий 
Му хьэмэд и къуэр къызэ-    
ралъхурэ илъэс 84-рэ зэ-
ры рикъум.

ЗЭХЫХЬЭМ кърагъэблэ-
гъат КъБР-м и Жылагъуэ 
палатэм къалэхэмрэ рай он-
хэмрэ щиIэ къудамэхэм хэт-
хэр, властым и IэнатIэ нэ-
хъыщхьэхэм я лIы кIуэхэр, 
еджапIэ нэхъыщ хьэхэмрэ 
жылагъуэ зэ  гу хьэны гъэ хэм-
рэ я уна  фэщIхэр, нэгъуэщI-
хэри. 

ЗэIущIэр зэрекIуэкIым я 
нэIэ трагъэтащ Жылагъуэ 
па латэм и тхьэмадэ Берд 
Хьэзрэталий, абы и къуэ-
дзэхэу Федченкэ Людми-
лэрэ Туменов Мурадинрэ. 

ЩIызэхуэсам теухуауэ 
къэпсэлъащ Берд Хьэзрэта-
лий. Абы къекIуэлIахэм ягу 
къигъэкIыжащ КIуэкIуэ Ва-
лерий Мухьэмэд и къуэм и 
гъащIэ гъуэгуанэм и Iыхьэ 
нэхъыщхьэхэр. 

- КIуэкIуэ Валерий къэра-
лымрэ жылагъуэмрэ папщIэ 
илэжьа IуэхугъуэфIхэм я 
пэщIэдзэу къалъытэр Бахъ-
сэн районым щыIа «Трудо-
вой горец» колхозым агро-
ном нэхъыщхьэу зэры щы-
тарщ. Абы иужькIэ ар 
«Лескенский» совхозым и 
унафэщIу щытащ. КIэ лъы-
кIуэу, илъэси 9-м и кIуэцIкIэ, 
КПСС-м и Аруан щIыналъэ 
къудамэм и япэ секретару 
лэжьащ. 

Мэкъумэш техникэмкIэ 
къэрал комиссэм и рес-
публикэ IэнатIэр илъэситI-
кIэ зэрихьа иужькIэ, КIуэкIуэ 
Валерий япэщIыкIэ КПСС-м 
и Къэбэрдей-Балъкъэр 
 обкомым и секретару, абы 
иужькIи, куэд дэмыкIыу, и 
етIуанэ секретару ягъэув. 
1990 гъэм мазаем и 21-м 
КIуэкIуэр КПСС-м и Къэбэр-
дей-Балъкъэр обкомым и 
япэ секретару хах. Ар и 
щIэдзапIэщ КIуэкIуэр ди 
республикэм и «япэ цIыхуу» 
щыщыта илъэс 15-м, - щы-
жиIащ и пэублэ псалъэм 
Бердым. 

Жылагъуэ палатэм и 
унафэщIым къызэрыхигъэ-
щамкIэ, а зэманым Къэ-
бэрдей-Балъкъэрым и уна-

Фэеплъ  зэIущIэ

ЛIы Iущ, унэтIакIуэ гъуэзэджэ
фэщIу ущытыныр Iуэху 
 цIы кIуфэкIутэкъым. Сыту 
жыпIэмэ, а  илъэсхэр ири-
хьэлIащ къэралми рес-
публикэми зэхъуэкIыны-
гъэшхуэхэр къыщыхъуа 
 лъэхъэнэм. Абдежращ а 
лIым жыжьэ плъэф, Iущагъ 
ин зыбгъэдэлъ, Iуэху гугъу-
сыгъухэм, зилъэфыхь лей 
къыхухимыгъэкIыу, уна фэ 
пыухыкIахэр къахуэзы-
гъуэтыф цIыху телъыджэу 
зэрыщытыр къыщигъэлъэ-
гъуари.

Апхуэдэу, 1991 гъэм и 
бжьы хьэм, республикэм и 
Совет Нэхъыщхьэм и Уна-
фэщIу щыткIэрэ, КIуэкIуэм 
хузэфIэкIащ Къэбэрдей- 
Балъкъэрыр хьэлэбэлыкъ рэ 
зэпэщIэувэныгъэ хьэ лъэу 
зыхэхуэнкIэ хъуну щы тахэм 
къахишын. 

КъыкIэлъыкIуа илъэсхэми 
КIуэкIуэ Валерий, ерыщагъ 
нэс къигъэлъагъуэкIэрэ, 
республикэм ис лъэпкъхэм 
я зэхуаку зэгурыIуэныгъэ зэ-
рыдигъэлъыным, щIына-
лъэр абы иужь ихьа цIыху 
гуэрхэм зэрызэкъуамы-
чыным псэемыблэжу яужь 
итащ. Абы кърикIуащ жыла-
гъуэр щIэх дыдэу мамыры-
гъэм зэрыхуэкIуэжари, по-
л и т и к э  I у э х у х э р 
зэрыщефIэкIуэ жари, социа-
льно-экономи-кэ щытыкIэр 

зэпIэзэрыт зэ ры щыхъужа-
ри. 

А зэманращ КIуэкIуэ Ва-
лерий республикэм иджыри 
лажьэу къыщызэтена Iуэху-
щIапIэхэр (заводхэмрэ фаб-
рикэхэмрэ) мардэщIэ хэм 
къитIасэу къыщыгъэ щIэ-
рэщIэжынымкIэ жэрдэмы-
щIэхэр къыщыхилъхьауэ 
щы тар. А пэхуэщIэхэм къа-
рикIуа зэхъуэкIыныгъэфI-
хэм ящыщщ, псалъэм пап-
щIэ, щIыналъэм ухуэны-
гъэм ехьэлIа IэнатIэхэм 
 зэ  ры зыкъыщаIэтыжари, 
узыншагъэр хъумэным, 
апхуэдэуи цIыхухэм щIэны-
гъэ егъэ гъуэтынымрэ щэн-
хабзэмкIэ IуэхущIапIэхэр 
зэрыщызэ теувэжари.

А щIыкIэм тету, XX лIэщIы-
гъуэм и 90 гъэхэм я етIуанэ 
Iыхьэм Къэбэрдей-Балъ-
къэрыр социально-полити-
кэ и лъэныкъуэкIэ и щы-
тыкIэр Кавказ Ищхъэрэ 
щIыналъэми, зэрыщыту 
 къатщтэмэ, Урысей Федера-
цэми къыщыхэщхьэхукI 
 хъуат. А зэманращ ди рес-
публикэм, нэхъапэхэми зэ-
рыщытауэ, жылагъуэ-поли-
тикэ, экономикэ, щэнхабзэ, 
спорт IуэхухэмкIэ зэхуэсы ш-
хуэхэу щIыналъэ, къэралпсо 
мы хьэнэ зиIэхэр щрагъэ-
кIуэкIыу къыщаублэжари, 
езы КIуэкIуэри а лъэхъэнэм 

Урысей Федерацэм хыхьэ 
хэгъэгухэм я унафэщIхэм 
ящыщу пщIэ нэхъ зыхуащI-
хэм ящыщ щыхъуари. 

- Арагъэнущ къызыхэкIар 
а лIыр 1997 гъэм ди респуб-
ликэм и Президенту етIуа-
нэу хахыжыныр. А зэман-
ращ ди хэгъэгум и экономи-
кэр зэпIэзэрыт щытыкIэм 
щиувэжари, цIыхухэм я 
лэжьапщIэм хагъэхъуэн щы-
щIадзэжари. Пенсэхэмрэ 
сабий ахъшэхэмрэ и чэзум 
ирату, узыншагъэм тела-
жьэу къуажэхэм щыдиIэ 
доху тырхэм я улахуэм, ма-
щIэ-куэдми, зрагъэIэту къы-
щаублэжари, - къыпещэ и 
псалъэм Берд Хьэзрэталий. 
- Нобэрей пщалъэхэм те-
зыщIыхьхэм къащыхъунри 
хэлъщ зи гугъу тщIы «дэ-
щIыгъужыныгъэхэр», цIыху-
хэм я псэукIэр егъэ фIэ кIуэ-
нымкIэ, гу зылъытапхъэу 
щымытауэ. Арщ хьэкIэ, КIуэ-
кIуэм дэлэ жьахэр щыхьэт 
техъуэфынущ а зэхъуэкIы-
ныгъэхэм, мащIэ-куэдми, я 
мыхьэнэр а зэманым деж-
кIэ ин дыдэу зэрыщытами. 

Жылагъуэ палатэм и 
унафэщIым зэрыжиIауэ, 
Къэбэрдей-Балъкъэрым и 
къэкIуэнум хуэлажьэ Iуэху-
гъуэшхуэу ди республикэм  
и япэ Президентым къи-
лъытэрт къытщIэхъуэ щIэб-

лэм Европэм и пщалъэхэм 
хуэкIуэ щIэныгъэ егъэгъуэ-
та хъунымкIэ Iэмалхэр ди 
республикэм къыщы зэ-
гъэпэщынри, щэнхабзэм зы-
щегъэужьынымкIэ хэ кIы-
пIэщIэхэм щылъыхъуэнри, 
щIыналъэм щыпсэу лъэп къ-
хэм ижькIэрэ къыддек IуэкI 
хабзэ-бзыпхъэхэм пщIэ 
яхуэтщIу, абыхэм ящыщу 
ды зэрыт зэманым нэхъ хуэ-
кIуэхэр зэрытхъумэным ды-
хущIэкъукIэрэ, ди зэхуаку 
дэлъ зэгурыIуэныгъэм, зэ-
хущытыкIэ дахэхэм адэкIэ 
зедгъэужьынри. 

-  Къыхэгъэщыпхъэщ 
адыгэ, балъкъэр лъэпкъ-     
хэм тхыдэм къащылъэIэса 
залымыгъэ иным ехьэлIауэ 
КIуэкIуэ Валерий, дэфтэр- 
хэр и щIэгъэкъуэну, къиIэта 
Iуэхугъуэхэм Урысей Феде-
рацэм и унафэщIхэр къа-
пэджэжауэ зэрыщытари. 
Абы щыгъуэщ япэ дыдэу 
УФ-м и Президентыр (Ель-
цин Борис) къэралыгъуэм 
къыбгъэдэкIыу адыгэ лъэп-
къым къыщыхуэщыгъуауэ 
щытари. ЗэрытщIэщи, балъ-
къэрхэм ирахауэ щыта лейм 
теухуауи унафэ щхьэхуэ 
КIуэкIуэм къыдигъэкIат. 
Апхуэдэуи, къыжыIэпхъэщ 
Урысей Федерацэм и къэра-
лыгъуэр зэкъуэту къы зэ те-
гъэнэным и телъхьэу ди 
щIыналъэм и япэ Президен-
тыр зэрыщытари. Ар 
ящыщщ федерацэмкIэ зэ-
гу рыIуэныгъэщIэр зыгъэ хьэ-
зырахэм, Кавказ Ищхъэрэм 
осетин-мышкъыш зэпэщIэу-
вэныгъэр мамыр щытыкIэм 
щыхуэзышэжахэм, Шэшэн 
Республикэм мамыр гъа-
щIэр щызэтегъэувэжыным 
ерыщу яужь итахэм, - къы-
пищащ и псалъэм Берд 
Хьэзрэталий. 

Жылагъуэ палатэм мы 
иджырей и зэхыхьэм щIэса-
хэм ящыщу утыку къихьа-
хэм Къэбэрдей-Балъкъэ-
рым и япэ Президент 
КIуэкIуэ Валерий фIыкIэ ягу 
къагъэкIыжащ, псалъэ 
гукъи нэжхэр хужаIащ. 

 КЪУМАХУЭ  Аслъэн. 

(КIэухыр. ПэщIэдзэр 1-нэ нап.).

Осетие Ищхъэрэ - Аланием и Iэтащхьэ Ме-
няйлэ Сергейрэ Осетие Ищхъэрэ - Аланием 
и Парламентым и УнафэщI Тускаев Тай-
муразрэ къахуеблэгъахэм фIэхъускIэ зыхуа-
гъэзащ. КъБР-м и Парламентымрэ бысым 
щIыналъэм и хабзэубзыху IуэхущIапIэмрэ 
зэрызэдэлэжьэнум Iэ щIадзащ Парламент-
хэм я УнафэщIхэм - Егоровэ Татьянэрэ Тус-
каев Таймуразрэ. 

Журналистхэм къащепсалъэм, Егоровэ Та-
тьянэ жиIащ зэгурыIуэныгъэм Iэ щIэ дзыныр 
республикитIми я хабзэубзыху Iуэ ху щIапIэхэм 
я дежкIэ мыхьэнэшхуэ зиIэ Iуэхугъуэу 
зэрыщытыр. 

- Ди зэман мытыншым щIыналъэхэр нэхъ 
убгъуауэ зэдэлэжьэным къэралым дежкIэ 
мыхьэнэшхуэ иIэщ. Апхуэдэ зы лъэбакъуэщ 
ди Парламент хэр зэрызэдэлэжьэнум тедухуа 
зэгурыIуэ ныгъэр, - къыхигъэщащ Егоровэм. 
Абы зэ рыжиIэмкIэ, нобэ къэралым лъэны-
къуэ куэдкIэ зеужь, лъэпкъ Iуэхухэм япкъ ит-
кIэ. 

- Къэбгъэлъагъуэмэ, зыр адрейм щапхъэ 
зэ рыхуэхъун куэд дэтхэнэми диIэщ, икIи ди 
зэхуэдэ Iуэхухэмрэ лъэпощхьэпохэр къы-
зэнэкIынымрэ хуэгъэзауэ дызэрызэчэнджэ-
щыр щхьэпэщ. Аращ зытещIыхьар  ди Зэ-
гурыIуэныгъэр. НэгъуэщI зыи къыхэзгъэщы-
нут: мыпхуэдэ зэпыщIэныгъэм щIыналъэхэм 
хабзэхэр зэрыщагъэзащIэ щIыкIэми ды-
кIэлъи гъэплъынущ, ди лэжьыгъэр ири-
гъэфIэкIуэнущ, - дыщIигъуащ Егоровэ Татья-
нэ. 

Тускаев Таймураз щхьэхуэу яIущIащ 
 хабзэубзыху IуэхущIапIэхэм я унафэщIхэм. 
Абдеж къыщагъэлъэгъуащ зэрызэдэлэжьэ-
ну Iуэхугъуэ нэхъыщхьэхэр. Егоровэ Татьянэ 
депутатхэм я гъусэу зыщиплъыхьащ Осетие 
Ищхъэрэ - Аланием и Правительствэм и Унэм, 
республикэм и тхыдэм, хабзэубзыху Iуэху-
щIапIэм и зэфIэувэкIэм теухуа, Осетие Ищ-
хъэрэ - Аланием и лъэпкъ щэнхабзэр къэзы-
гъэлъагъуэ дапхъэхэм зыщагъэгъуэзащ. 

ГуфIэгъуэ зэхыхьэ нэхъыщхьэм хэтащ Осе-
тие Ищхъэрэ - Аланием и Iэтащхьэ Меняй-
лэ Сергей, совет, урысей къэрал, политикэ 
лэжьакIуэ, Осетие Ищхъэрэ - Аланием и Iэ-
т ащхьэу щыта Дзасохов Александр, УФ-м и 
ФС-м и Къэрал Думэм и сенаторхэмрэ 
 депутатхэмрэ, Абхъазым, Осетие Ипщэм, 
 нэгъуэщI щIыналъэхэм я хабзэубзыху Iуэ ху-
щIапIэхэм я лIыкIуэхэр, Правительствэм хэт-
хэр, муниципальнэ щIыналъэхэм я Iэ тащ-
хьэхэр, жылагъуэ лэжьакIуэхэр.

КъБР-м и Парламентым и депута тхэм 
 къабгъэдэкIыу Егоровэ Татьянэ махуэш-
хуэмкIэ бысымхэм ехъуэхъуащ.

- Нобэ долъагъу фи республикэм парла-
ментаризмэр быдэу зэрыщызэфIэувар, 
 хабзэубзыхухэр лъэпкъым хуэпэжу 
зэрылажьэр. Осетие Ищхъэрэ - Аланием и 
Парламентым къищта хабзэхэмрэ унафэ-
хэмрэ лъабжьэ хуэхъуащ щIыналъэм и со-
циально-экономикэ зыужьыныгъэм, - жиIащ 
Егоровэм. - Мы зэманми ар йогугъу эконо-
ми кэм, цIыхухэм я псэукIэм зегъэужьыным. 
Абы и фIыгъэкIэ, щIыналъэр лъэпощхьэпо-
хэм пэщIэтыфщ, ехъулIэныгъэфIхэр зыIэри-
гъэхьэу. Къэбэрдей-Балъкъэрымрэ Осетие 
Ищхъэрэ - Аланиемрэ зэгъунэгъуфI къудей-
къым. ЛIэщIыгъуэкIэрэ дыкъызэрызэдэгъуэ-
гурыкIуам нэмыщI,  щэнхабзэкIи ды зэ-
пыщIащ, ди лъэпкъхэр  зэкъуэш зэрыгъэ-    
хъуащ. Гуапэу дызэрызэ хущытым и щап-
хъэщ, гушыIэ тIэкIу хэлъу, ди япэ итахэр 
зэныкъуэкъуу зэрыщытар: «Хэт и пщащэ 
нэхъ дахэ, хэт и щауэ нэхъ зэкIуж, хэт и бгыр 
нэхъ лъагэ». Мис апхуэдэ зэпеуэ дахэ фIэкIа 
нэгъуэщI щхьэусыгъуэкIэ зэ ныкъуэкъу ди-
мыIэну си гуапэщ, ди япэ итахэм ягъэбыда 
ди лъэпкъ зэныбжьэгъугъэмрэ зэкъуэшы-
гъэмрэ сыт щыгъуи ди зэхуаку дэлъыну ды-
щогугъ. 

Егоровэ Татьянэ депутатхэмрэ Осетие 
 Ищхъэрэ - Аланием и Парламентым и Ап-
паратым и лэжьакIуэхэмрэ ехъуэхъуащ ехъу-
лIэ ныгъэ яIэну, республикэм и цIыхухэр ма-
мыру, бэIутIэIуншэу псэуну. 

Тускаев Таймураз хьэщIэхэм фIыщIэ яхуи-
щIащ ахэр къазэрыхуеблэгъамрэ псалъэ 
 гуапэхэр къызэрыхужаIамрэ папщIэ. 

Осетие Ищхъэрэ-Аланием и хабзэубзыху 
IуэхущIапIэм и Аппаратым и лэжьакIуэ нэ-
хъыфIхэмрэ блэкIа зэхуэсыгъуэхэм хэта де-
путатхэмрэ щIыхь тхылъхэмкIэ ягъэлъэ-
пIащ. 

ХьэщIэхэр ирагъэплъащ махуэшхуэм ири-
хьэлIэу ягъэхьэзыра документальнэ фи-
льмым. Абы къыхэщырт Осетие Ищхъэрэ -  
Алание Республикэм и Парламентым и 
тхыдэмрэ илъэс 30-м къриубыдэу ирагъэ-
кIуэкIа Iуэхугъуэ нэхъыщхьэхэм щыхьэт 
 техъуэ архив дэфтэрхэмрэ. Гулъытэ хэха          
абы щыхуащIащ политикэ лэжьакIуэ цIэ-
рыIуэхэм, хабзэубзыху IуэхущIапIэм и зыу-
жьыныгъэм хэлъхьэныгъэ хуэзыщIахэм. 

КъБР-м и Парламентым и 
пресс-IуэхущIапIэ.

Сурэтхэр
ЕЛЪКЪАН Артур трихащ.

ЦIыхубэм я дежкIэ 
мыхьэнэшхуэ зиIэ

ДифI  догъэлъапIэ

ПлIанэпэр  зыгъэхьэзырар  ТАБЫЩ Муратщ.

Къэрэшей-Шэрджэсым хыхьэ Хъу мэ -
рэ къуажэм дэт курыт школым ады гэ-
бзэмкIэ щезыгъаджэ Дзэмыхь Мади-
нэ и тхыгъэщ адэкIэ къыщытхьыр. 
Ар теу хуащ Тыркум и Къайсэр къа-
лэм щыпсэу ди лъэпкъэгъу, иджыбла-
гъэ зи ныбжьыр илъэс 65-рэ ирикъуа 
усакIуэ икIи тхакIуэ Еутых  Турхьэн и Iэ-
дакъэщIэкIхэм.

ИЛЪЭС пщыкIутхум иту тхэным гу хуи-
щIащ Турхьэн. Усэ кIэщI цIыкIухэмкIэ              
къы щIидзэри, нэхъ лъэщхэм хуэкIуащ. 
Гуп сысэ куу зыщIэлъ тхыгъэ купщIафIэ 
и къа   лэмыпэм къыщIокI, лъэпкъым, 
бзэм, адыгэ хабзэм теухуауэ. Турхьэн до-
хъуэхъу фIымрэ гуфIэгъуэмрэ щымыщIэ-
ну, и Iэдакъэ щIэкIхэмкIэ адыгэ лъэпкъыр 
куэдрэ дигъэгушхуэну, и нэр къызы-
хуикI и хэкужьым къитIысхьэжу, абы гу                                  
щихуэжыну. 

Еутых Турхьэн адыгэ унагъуэщ къы-
щыхъуар. ЛIакъуэкIэ хьэтыкъуейщ. И адэ 
Шахьинрэ и анэ Садиерэ сабиитху япIащ: 
щIалиплIрэ зы хъыджэбзрэ. Къайсэр къа-
лэм и гъунэгъу Ныбэрнэкуей адыгэ къуа-
жэм щыпсэуахэщ. ИужькIэ зэрыунагъуэу 
Къайсэр къалэм Iэпхъуащ. Зэкъуэшхэу 
Орхьан, Хьакъкъы, Турхьэн, Олджай, я 
шыпхъу нэхъыщIэ цIыкIу Садие сымэ   
ады гэбзэмрэ адыгэ хабзэмрэ щIапIыкIащ. 
Но бэ я адэ-анэр ящхьэщымытыжми, 
ахэр ирагъэлъэгъуа гъуэгу захуэм тетщ, 
къызыхэкIамрэ зыпIамрэ ялъытэу, пщIэ 
хуащIу мэпсэу. 

Лъэхъэнэ блэкIам къэралым щызекIуа 
хабзэр ткIийт, адыгэхэр я бзэмкIэ ягъэп-
салъэртэкъым. Апхуэдэ залымыгъэр 
 зигу темыхуэ ныбжьыщIэр нэхъри ерыщ 
екIуэрт и бзэкIэ псэлъэну. «Сэ адыгэбзэкIэ 
сыпсалъэмэ, ди егъэджакIуэм  сиукIырт», 
- игу къе гъэкIыж усакIуэм. «Ауэ, сэ нэхъ ри 
ерыщ секIуэрти, анэдэлъхубзэмкIэ сыпса-
лъэрт». ЦIыкIуу бзэмрэ лъэпкъымрэ я 
IэфIагъыр зыхэзыщIам и гъащIэ псом 
пхрихащ а лъагъуныгъэр.

Сыт, атIэ, Турхьэн и тхыгъэхэм къыджа-
Iэр? Сызэджауэ хъуам зыщIыпIи хэслъэ-
гъуакъым романтикэ е фэрыщIыгъэ гуэр. 
Псори гъащIэм и пэжымкIэ гъэпсащ. 
Лъэпкъ Iуэхущ къыщиIэтыр и тхыгъэхэм: 
бзэр, хабзэр, хэхэс гъащIэм къихь тхьэ-
мыщкIагъэр. Усэхэм нэмыщI, Iуэтэж кIэщI-
хэр куэду иIэщ Турхьэн. Абыхэми къыще-
Iуатэ и гукъеуэр, и гухэлъхэр, лъэпкъым 
зэран къыхуэхъу Iуэхухэр. 2018 гъэм Ан кара 
къыщыдэкIащ «Гум и пыткIуафэхэр» и япэ 
тхылъыр. Иджыри и тхылъитI хьэзырщ ду-
нейм къытехьэну. Нэхъыщхьэращи, тхы-
гъэхэр хуабжьу щIэджыкIакIуэхэм я гум 
дохьэ.

Сэ къызэрыслъытэмкIэ, Еутых Турхьэн 
хэхэс адыгэ литературэм и налкъутнал-
мэсщ. Абы и тхэкIэр щабэщ, хабзэмрэ 
бзэмрэ хуэгъэпсащ, дахагъэмрэ пэжы-
гъэмрэ я телъхьэщ. Бзэр зымыщIэжми, 
хабзэр зезымыхьэжми хуэпхъашэкъым, 
хуэбзаджэкъым, щабэу хэкIыпIэ къы-
хуегъуэт армыхъумэ. 

Нэхъыбэу щIэблэращ зызыхуигъазэр 
уса кIуэм. Ар езэшыркъым ди щIэблэр 
еджэн зэрыхуейр къытригъа зэурэ жиIэн, 
иджырей гъащIэм абы нэхъ хэкIыпIэфI 
зэрыщымыIэр: «А, ТIалэ, тхылъыр ныб-
жьэгъу щIы. Тхылъу къыпIэрыхьэр джы, 
цырыцу джы, макъ-макъыу джы. ЩIэны-
гъэм и лъэхъэнэщ иджы!»

Адыгэбзэращ уса кIуэм и гукъеуэ 
нэхъыщ хьэр. Бзэр щIэблэм яIурылъ хьэ-
жы ным, бзэр егъэджыным нэхъыщхьэ 
Iуэху щымыIэу къелъытэ. 

«Турхьэн, Хэкум укъэкIуэжауэ ущып-
сэутэмэ, сытыт нэхъ узэлэжьынур?» - 
жысIэу сыщеупщIым, - «Ди щIэблэм бзэр 
езгъэджынт, зэрысхулъэкIкIэ», - жиIащ 
абы. 

УсакIуэм и дунейри, и гъащIэри адыгэб-
зэращ зэпхар. Зыхуэпсэури, зыхуэлажьэ-
ри аращ, жыпIэмэ укъэпцIэнукъым. Мы 
дунейм щыIэ хъугъуэфIыгъуэ нэхъыфI 
дыдэхэм яхебжэ ар. И усэхэм хэлъ гупсы-
сэ нэхъыщхьэри аращ. Бзэр зыIэщIэхуа 
дэт хэнэми зыкъригъэщIэжынырщ, зригъэ-

Налшык къалэм дэт, сабийхэм я ста-
дио ным Къэрал кIуэцI IуэхухэмкIэ ор-
ганхэм я лэжьакIуэхэу зи къалэн зыгъэ-
защIэу хэкIуэдахэм я фэеплъ махуэм 
ирихьэлIэу щекIуэкIащ футболымкIэ 
республикэ зэхьэзэхуэ. Абы щызэ пеуащ 
Налшык, Нарткъалэ, Бахъсэн, Тэрч, 
Прохладнэ къалэхэмрэ Щхьэлыкъуэ 
 къуажэмрэ я командэхэр. 

УДЭЗЫХЬЭХЫУ икIи гуащIэу екIуэкIа зэ -
IущIэхэм къарикIуахэр зэхалъхьэжа нэужь 
наIуэ къызэрыхъуамкIэ, щхьэлыкъуэ дэс-
хэм япэ увыпIэр яубыдащ. ЕтIуанэ увыпIэр 
къихьащ Нарткъалэ и командэм, ещанэр 
Бахъсэн и топджэгу гупырщ. 

Зэхьэзэхуэр зэрекIуэкIам кIэлъып лъащ 
КъБР-м спортымкIэ и министрым и къуэ-

дзэ Хэжь Заур, КъБР-м щыIэ МВД-м и 
 ветеранхэм я советым и тхьэмадэ, пол-
ковникыу отставкэм кIуа Пыхъ МуIэед, 
ЛIыхъужьыгъэ орденыр зыхуагъэфэща, 
 зауэ зэпэщIэувэныгъэхэм хэта, полицэм 
и полковник Чэрим Амур, КъБР-м щыIэ                 
МВД-м и ОМОН-м и ротэм и командирым 
и  къуэдзэ Къуэныкъуей Амирбэч,  МВД-м 
и лэжьакIуэхэу зи къалэн зыгъэзащIэу 
хэкIуэдахэм я Iыхьлыхэр.

КъБР-м СпортымкIэ и министерствэм 
къыбгъэдэкIыу Чэрим Амуррэ Къуэны-
къуей Амирбэчрэ фIыщIэ тхылъхэр ира-
тащ, хэкIуэдахэм я Iыхьлыхэм фэеплъ сау-
гъэтхэмкIэ яхуэупсащ, зэхьэзэхуэм хэта 
цIыкIухэри ягъэпажащ.

МЫСОСТ  Ислъам.

Хэхэс усакIуэм и макъ

цIыхужынырщ, щIэблэм яхилъ хьэжынырщ 
къызыхуриджэр.

И Хэкужьым и хьэуар зэи зыжьэдэзы-
мыша, и дахагъэр сурэтрэ видеокIэ фIэ-
кIа зымылъэгъуа Турхьэн абы хуиIэ гума-
хагъэр, лъагъуныгъэр щызыхэпщIэкIэ уи-
мыгъэнэщхъеин плъэкIыркъым. «Зэи сы-
нэмыкIуами, псэкIэ сыфхэтщ, - жеIэ абы. 
- Си пкъыр мыбдеж щыпсэуми, си псэр 
Хэкуращ здэщыIэр!»

Апхуэдизу уи Хэкум, уи адыгэ щIына-
лъэм ущIэбэгыу, уи нэ къыхуикIыу, сыт 
хуэдэ къару узыIыгъыр, жысIэри сеупщIа-
ти, усакIуэм къызжиIам сигъэундэрэщ-
хъуащ: «Хэхэс гъащIэр зыхуэсшэчри сэ-
зыгъэшэчри Адыгагъэрщ. Мыбы къэз-
гъанэ мыхъуну цIыхухэр щыIэщ, къыздэс-
шэ ни слъэмыкIыну. Адыгагъэращ 
псори сэзыгъэшэчыр». Фегупсысыт мы 
пса лъэхэм. Куэд щыIэ апхуэдэ жэуап къуи-
тыфыну?

УсакIуэм и бзэр дахэщ, и псэлъэкIэр 
адыгэбзэ къабзэщ, и гупсысэкIэри адыгэ 
гупсысэкIэщ. Ар нэхъыбэу изогъэщхь 
ди джэгуакIуэжьхэм я усэкIэм, я дуней 
еплъыкIэм. 

ГъэщIэгъуэнщ Турхьэн и псалъэхэм 
я ухуэкIэр, и гупсысэр зэриукъуэдийр: 
псалъэм и щIэм псалъэ къыщIихыурэ, 
зытепсэлъыхьыр щIигъэхуабжьэурэ, куэд 
щIауэ игъэв гукъеуэ зэтрихьар зыры-
зурэ къетIэщI. КъетIэщIри, и гукъеуэ нэхъ 
ин дыдэр, хуэмыгъэвыр къыщIехри, ди 
пащ хьэм кърелъхьэ, уигъэгупсысэу, уи-
гъэнэщхъейуэ, уигъэгумэщIу. 

Макъамэ зыщIэплъхьэ хъун усэ куэд 
иIэщ Турхьэн. Хэкурысхэм гу лъатапхъэт 
хамэ щIыпIэ щыпсэу ди лъахэгъухэм я Iэ-
дакъэщIэкIхэм. Армырамэ, лъэпкъым 
и зы налкъут тфIэкIуэдынкIэ шынагъ-
уэ щыIэщ. Мейкъуапэ къыщыдэкI «Пса-
лъэ» журналым 2018 гъэм къытехуауэ щы-
тащ филологие щIэныгъэхэмкIэ кандидат, 
КъШР-м Гуманитар къэхутэныгъэхэмкIэ и 
институтым и щIэныгъэрылажьэ нэхъыжь 
Иуан Зэуал «Тыркум щызэфIэува адыгэ 
литературэм и нэщэнэхэр» зи фIэщыгъэ и 
къэхутэныгъэр:

«Тыркум къыщызэщIэрыуа адыгэ 
уса  кIуэхэмрэ  тхакIуэхэмрэ зыхущы-
щIэр Хэ кум щыIэ щIэныгъэлIхэм, ли-
терату рэджхэм, тхакIуэхэм япыщIауэ зэ-
рыщымытырщ. Тхылъ къыдэгъэкIыным 
хуэщхьэпэну фонд диIамэ, я тхыгъэхэр 
ди газетхэм, журналхэм нэхъыбэрэ къы-
теддзамэ, Хэкужьым зэхэшэ щытщIу усэ 
пшыхьхэр къыщызэдгъэпэщамэ, ди бзэ-
ми хабзэми заужьынымкIэ къытщхьэпэнт. 
Ди зэхэтыкIэр щIэблэм едгъэлъэгъуамэ, 
дерс къыхахынт. Къызолъытэ апхуэдэ зэ-
хыхьэхэр егъэкIуэкIыныр игъуэу: ире-
хъу ахэр усэ пшыхь, е литературэм епха 
щIэныгъэ конференц, е тхакIуэхэм я зэ-
хуэс... 

Турхьэн деж згъэзэжынщи, си фIэщ 
мэхъу Хэкужьым и лъэ абы къызэрихьэ-
сыжынур, адыгэ къуажэхэмрэ къалэ-
хэмрэ гуапэу зэрыщрагъэблэгъэнур, мэз-
хэм я хьэуа къабзэмкIэ зэрыбэуэнур, псы 
ежэххэм я IэфIагъыр зэрызыхищIэжы- 
нур. 

Зыгъэхьэзырар
КЪАНКЪУЛ  Раисэщ.

Гулъытэншэу  къагъанэркъым

КЪЭЗАНОКЪУЭ Жэбагъы деж зэгуэрым шу гуп къэкIуащ. 
 Жэбагъы деж гуп Iэджэ щепсыхырт. Абы и хъыбарыфIхэр 
дэнэ лъэныкъуэкIи щызэIэпахырти, хьэщIэ куэд къыхуэкIуэрт: 
«Жэбагъы деж сыщыIащ, Жэбагъы слъэгъуащ, абы сепсэ-
лъащ», - жаIэн щхьэкIэ.

А шу гупышхуэу абы деж дыхьари апхуэдэхэу къыщIэ кIынт. 
Сытми, пщIантIэм зэрыдыхьэу, яшхэр шы фIэдзапIэ бжьэ-
къурашэм ирапхри, зэхэувэжащ. ХьэщIэхэр иригъэблэгъэ-
ну зыри къыщыщIэмыкIым, зы щIалэ унэмкIэ кIуатэри, Къэ-
занокъуэ Жэбагъы еджащ. АрщхьэкIэ унэм зыри къыщIэ-
кIакъым. ХадэмкIэ плъэмэ, Къэзанокъуэ Жэбагъы фызхэм 
яхэсу бжьын хьэсэ ипщIэрт.

- Алоуэхь-алыхь, сыт телъыджэ мы слъэгъуар? Зи хъыбар 
яхуэмыIуэтэж Жэбагъы фызхэм яхэсу бжьын епщIэ! - жиIэщ 
щIалэми, къигъэзэжри, гупым я нэхъыжьым къыбгъэдыхьэ-
жащ.

- Къэзанокъуэм лIыуэ пащIэ тетщ, жаIэ. Мес, цIыхум 
яхуэмыIуэтэж а Къэзанокъуэм бжьын хьэсэ епщIэри, фызым 
яхэсщ.

- lэy, ар дауэ хъунт? - жиIащ нэхъыжьым, ари хадэмкIэ щып-
лъэм, и фIэщ хъуащ щIалэм жиIэр.

- Уэлэхьи, фызым яхэсу бжьын зэIызыпщIыкI лIым дэ къы-
пытхын щымыIэ. ФынакIуэ, дежьэжынщ.

Ар фызхэм ящыщ зым зэхихати, кIуэри Жэбагъы жриIэ-
жащ.

- Шу гуп къыдыхьащ, ауан уащI фызым укъытхэсу 
узэрылажьэм щхьэкIэ...

- Ар Iуэхукъым, фэ фи лэжьыгъэ и ужь фит, сэ  сыкIуэнщ, - 
жиIэри, Жэбагъыи шу гупым къахыхьащ.

- Фыкъеблагъэ!
- ФIым дыхуиблагъэ!
КъыхуэкIуахэр хьэщIэщымкIэ щIыхьэу тIэкIу ефа-ешха 

нэужь, шу гупым я нэхъыжьым жиIащ:
- Уэ, Жэбагъы, Хэкум зы лIы губзыгъэ исмэ, уэращ, уи 

нэмысми уи щIыхьми къекIурэ фызыр уи уэршэрэгъуу бжьын 
хьэсэм ухэсыну?

- Ар плъагъуркъэ, - жиIащ Къэзанокъуэ Жэбагъы, - сэ 
къызэрыслъытэмкIэ, улэжьэным емыкIуи ауани хэлъкъым. 
ЕмыкIу къэзыхь гуащIэдэкI щыIэкъым. ЕмыкIур мылажьэрщ, 
лэжьыгъэ зи щхьэ езымыпэсырщ.

- Абы нэмыщI, - жиIащ адэкIэ Къэзанокъуэ Жэбагъы, - фыз 
удэлэжьэни удэшхэни емыкIукъым. Ар емыкIуу къэзылъы-
тэр блэкIам кIэлъоджэ. Къэхъунущ зэман, лIыри фызри зэб-
гъэдэту зы IэнатIэм щыIутын. Аращ Iуэхур зэрыщытыр! Фыз 
дэмыIэпыкъу лIыр лIыкъым!

- Къэзанокъуэм псалъэшхуэ къыджиIащ, - жаIэри, абы и 
псалъэхэр ягъэщIагъуэу, шухэр ежьэжащ.

ЗЫ лIыфI гуэрым пхъу да-
хитI иIэт. ЛIыр илъэс къэс 
мазищ зекIуэ кIуэрти, и 
ежьэ гъуэр къыщысым, ип-
хъу  дахитIыр къриджэри еуп-
щIащ:

- Иджы, си хъыджэбз-
хэ, сэ пщэдей сожьэ, сы-
къы щыкIуэжкIэ, сыт къыф-
хуэсхьын?

Нэхъыжьым и цIэр Ужьэти, 
ар къэпсалъэри къелъэIуащ:

- Узыншэу Тхьэм укъытхуи-
хьыж, ди адэ, укъыщыкIуэж-
кIэ, дыщэ пыIэ къысхуэхь, 
жы жьэу къаплъэр нэхъу 
ищIрэ гъунэгъуу къаплъэр 
нэф ищIу.

НэхъыщIэм и цIэр Данэти, 
ар къэпсалъэри хъуржын 
къыхуишиящ:

- Ди адэ, узыншэу Тхьэм 
укъыт хуихьыж! - Къыс хуэп-
хьыну сызэрынолъэIуращ: 
уи пщафIэ щIалэм махуэ 
къэс губорэ пхуигъэжьэну-
щи, уи губорэ Iыхьэм яжьэу 
кIэрылъыр мы хъуржыным 
къигъэлъалъи къысхуэхь.

ЛIым игукIэ: «Сыту делэ 
мыгъуэ мы си нэхъыщIэр!» 
- жиIэри, абы нэхъ къыфIи-
мыгъэкIыу, ежьащ.

И хабзэрати, мазищ-
кIэ къикIухьащ лIым, жэ-
щым епсыхрэ махуэм шэ-
сыжу. Пщэдджыжьми пщы-
хьэщ хьэми пщафIэ щIа-
лэм губорэ игъажьэрти, 
къыт рилъхьэрт, лIым и гу-
борэ Iыхьэр къабзэу зэпи-
лъэщIыхьырти, яжьэр хъур-
жыным ирикIутэрт; щIалэм 
и губорэ Iыхьэр имылъэщIу 
ишхырти, ежьэжырт. Ап-
хуэдэу Iэджэрэ къакIухьаи 
абы, Истамбыл жыпIэн, Бы-
тырбыху жыпIэн, Куржы 
жыпIэн, Iэджэм къыщыщIи-
дзащ! Сытми, я Iуэху зэфIэ-
кIауэ къыздэкIуэжым, пща-
фIэ щIалэр, сымаджэ хьэлъэ 
хъури, шым къехуэхащ. Сыт 
и Iэмалт лIыфIым - шы кхъа-
блэ ищIри, абы телъу къишэ-
жащ.

ЩIалэр хьэщIэщым щи-
гъэгъуэлъри, езыр унэм 
къэкIуэжащ.

Ужьэрэ Данэрэ гъуэлъы-
жауэ псысэ жаIэу, къуа жэхь 
джэгуу здыхэлъым, къы-
щылъэтыжри захуэпэжащ, 
я адэм IэплIэ хуащIащ, гу-
фIащ, ягъэшхащ. Шхэн зэ-

ДУНЕЙР псыкIэ щыкъутэжам щыгъуэ, Нухь бегъым-
барым и кхъухьыр гъуни нэзи зимыIэж хы гущIыIум 
 къытенауэ щытащ. Зэман зыбжанэкIэ ар абы къри-
хьэкIыу тетащ, Iуащхьэмахуэ жьэхэуэху. АдэкIэ Нухь бе-
гъымбарым и кхъухьыр мыкIуэжыф хъуащ, икIи Нухьыр 
Iуащхьэмахуэ табущхьэщэщкIэ елъэIуу щIидзащ къур-
шым щхьэдигъэхыу адэкIэ иутIыпщыну. Iуащхьэмахуэ 
ауи идакъым. ИтIанэ пщIэншэу лъаIуэурэ еша Нухь бе-
гъымбарым жиIащ:

- Уэ сумыутIыпщыну щытмэ, Тхьэм селъэIун хуей хъу-
нущ.

- Тхьэм хуит уищIыпэу щытми, сэ узгъэкIуэнукъым, - 
жиIащ быдэу Iуащхьэмахуэ.

Нухь бегъымбарыр Тхьэм гуащIэу елъэIуу хуежьа-
уэ, плъэри илъэгъуащ кхъухьым хуэм-хуэмурэ Iуащхьэ-
махуэ и щыгум триIуэнтIауэ, къурш мывэ иныр щIэтхъэу, 
Iэуэлъауэшхуэ ищIу къэкъутэу, къуршыр тIууэ зэкIэщIит-
хъыу. Арати, дэкIыпIэ иIэ хъуащ. Кхъухьыр зыIущIэ псор 
зэтрикъутэу ежьэжащ, Iуащхьэмахуэ и адрей лъэны-
къуэу гъуни нэзи зимыIэж хым техьащ.

Дэнэ лъэныкъуэкIэ умыплъэми, плъагъур толъ къун 
къэукъубеяхэмрэ уафэ къащхъуэмрэт. Кхъухьыр, щIы 
къыщIэщыху, хым есу тетащ. Iуащхьэмахуэ и лъапэм 
щыпсэуа цIыхухэм, псым имытхьэлэу къелахэм, Iуащ-
хьэмахуэ и щыгу зэхэчэтхъар щалъагъум, кхъухьым 
дэкIыпIэу ищIам егъухэу щIадзэри, дэкIыпIэр зэтес 
 хъужыху егъуахэщ. Ар Тхьэм игу ирихьакъым, а цIыхухэм 
гужьгъэжь яхуищIащ. Ахэр къанэ щымыIэу Тхьэм нэф 
ищIащ. Хьэфиз хъухэри къапщэпщыхьу къэнащ.

Зэм кхъухьым и дэтхъупIэм, зэми Iуащхьэмахуэ и 
лъа пэхэм къыщапщэпщыхьхэурэ, ахэр зэтелIэным 
нызэрыхьэсащ. Зэгуэрым абыхэм ящыщ зы лIыжь 
Iуащ хьэмахуэ и щыгу дыдэм дэпщащ. Абы къыздип-
щэпщыхьым, и Iэм щабэу зыгуэр къыпэщIэхуащ. ЛIыжь 
нэфым къыпэщIэхуа щабэр и пэм ирихьэлIэри, мэ гуа-
щIэ гуэр къыщIихьащ. Ар зэриIыгъа и Iэр и нэм ири-
хьэлIэу щыщихуэм, ар сыт телъыджэ - и нэр къэплъэ-
жащ! ЛIыжьым пIащIэу а Iэ дыдэмкIэ адрей и нэм 
еIусэри, ари къэплъэжащ.

ГуфIэгъуэм зэщIищта лIыжьыр, лъэтэным хуэдэу, 
псынщIэу и Iыхьлы нэфхэм я деж къигъэзэжри, и нэ-
хэр къызэрыплъэжа щIыкIэр яжриIэжащ. Хьэфизхэр 
къэпIейтеяуэ, зыр зым и ужь иту Iуащхьэмахуэ и щы-
гум дэпщащ. Бэлыхьыр ятелъу, къыр дзакIэ жанхэмрэ 
щыхупIэхэмрэ Iэмблъэмбу якIуащ, ауэ зи нэр къэзы-
гъэплъэжыну щIэкъухэм зыхащIэ щымыIэу, Нухь и дэт-
хъупIэм деж нэсащ, гъуэтахэр езыхэм я IэкIэ къащ-
тэурэ, я нэхэм щахуэурэ псоми я нэхэр къэплъэжащ. 
Апхуэдэурэ, я нэхэр ирагъэхъужын папщIэ, ахэр зэщIа-
къуэурэ езыхэм я IэкIэ Нухь и кхъухьым и дэтхъупIэр 
ягъэкъэбзэжащ. ИкIэм-икIэжым, къанэ щымыIэу зэщIа-
къуащ, ауэ нэф псори хъужатэкъым, итIанэ мыдрей 
къэнахэр Iуащхьэмахуэ и щыгум дэпщхэри, дэпщыпIэ 
мывэхэр псыкIэ ятхьэщIурэ, а тхьэщIэпсхэмкIэ я нэхэр 
ятхьэщIурэ загъэхъужащ. Абы къыщыщIэдзауэ нобэм 
къэсыху Нухь бегъымбарым и кхъухьым жьэдитхъуа 
дыкъуакъуэр болъагъу. Абы папщIэ Iуащхьэмахуэ уанэ 
хуэдэу дыкъуакъуэу и щыгум уIуоплъэ.

НАРТХЭМ ящыщу зы щIалэ гуэр щыIэт Ермы-
дэкIэ еджэу. Ермыдэ хуабжьу фIэфIт щэкIуэн. 
Зы махуэ гуэрым щакIуэу мэзым щIэту зы мэз 
бжэн къыхэжащ. Бжэным еуэри хутегъэхуа-
къым, етIуанэуи еуэри техуакъым. Щымыхъум, 
зэгуэпауэ, Ермыдэ мэз бжэныр ирихужьащ. Ар 
Iэджэри зэрихуаи! Сытми бжэныр къыхуэмыубы-
ду икIи къыхуэмыукIыу кърихуэкIыурэ, зы жылэ 
гуэрым дэлъэдащ. Ермыди а жылэм дэлъадэри 
бжэныр  игъуэтыжакъым, фIэкIуэдащ.

Зыдыхьа жылэм зыкъомым я хьэдагъэщ, зы-
къомым я гуфIэгъуэщ. Ар апхуэдэу щIыщы-
тыр зригъэщIэну, зэупщIын имыгъуэта щIыкIэ, 
бжэныр зы щIыпIэкIэ кIуэцIрыжу илъэгъуащ. 
Ирихужьэжри, зы унэ гуэрым бжэныр щIэлъэ-
дащ. Ермыдэ псынщIэу шым зригъэлъэтэхри, 
унэм кIэлъыщIэлъэдащ. ЗыщIэлъэда унэм бжэ-
ныр щилъагъуркъым, абы и пIэкIэ илъагъур зы 
лIышхуэ гуэр уIэгъэу, щэIуу пIэм хэлъу аращ. 
Сымаджэм фIэхъус иритащ, адрейм ар абы 
къыIихащ.

- ТIыс! - къыщыжриIэм, Ермыдэ тIысын имы-
дэу жиIащ:

- Сэ хьэщIакIуи, щIэупщIакIуи сыкъэкIуакъым. 
СыкъыщIэкIуар си бжэн мы унэм къыщIэлъэ-
дауэ аращ. Дэнэ здэкIуар си бжэныр? Къэгъуэт 
иджыпсту, узмыукI щIыкIэ!

- Бжэнри бгъуэтыжынщ, умыхъыжьэ, моуэ 
етIысэх зэ, - къыжриIащ сымаджэм.

Абы хэту зы хъыджэбз дахэ дыдэ къыщIыхьащ 
унэм. Абы сэлам кърихщ Ермыдэми къыжри-
Iащ:

- Унэм къыщIэпхуа бжэныр сэращ. Сэ сына-
кIуэри укъэсшащ, Ермыдэ, гузэвэгъуэ сиIэти, 
укъыздэIэпыкъуну сыпщыгугъыу. Уэ у-Ермыдэщ, 
уи хъыбар зэрызэхэсхымкIэ, улейщIэмыгъа-
кIуэщи, дэ лейуэ къытлъысар бжесIэмэ, си гу-
гъэщ укъыздэIэпыкъуну. Аращи, мы хэлъыр 
уIэгъэщ, си анэ къилъхуауэ си дэлъхущ. Мыр 
ебланэщ, дэлъхуибл сиIэти, иныжьхэм Iуэху сы-
къащIри, хыр, срамыгъэхьурэ, къаукIащ. Къэнэ-
жар мы зы закъуэр арати, мыри къауIауэ, мис, 
хэлъщ, уолъагъупэ. Абы адэкIэ, мы жылэм я 
цIыху дэкI мыхъуу, дэкIамэ яукIыу е яхьу щытщ. 
Жылэм дэкIар къыдыхьэжмэ, зейр мэгуфIэ, 
къыдэмыхьэжмэ, зейр магъ. Аращ зыкъомыр 
гуфIэу, зыкъомыр пыхьэу щIыщытри. Иджы 
мы бэлыхь къомыр жылэм тщхьэщызыхыфын, 
 дилъ зыщIэжыфын щыIэкъым, уэ зыр  мы хъумэ.              
Уэ къытхуумыщIэIамэ, жылэ кIуэдыр къыт-
хуокIуэ. ЦIыху хуэдэ цIыхуи жылэм къыдэна-
къым. ЯIэщIэкIуэдащ а иныжь гъуамэхэм.

- Иныжьхэр дапщэ хъурэ? Дэнэ зыщыпсэухэр? 
- Ермыдэр еупщIащ хъыджэбзым.

- Иныжьхэр зэрыхъур щыщ. Зыщыпсэур 
мо мэзым адэкIэ БгыхукIэ дызэджэ Iуащхьэ         
лъа гэрщ. Абы ущIэкIуэни щыIэкъым. Езыхэр сэ 
къызощэри мыдэ мэз лъапэм жэщми махуэми 
щыIэ зэпытщ.

Ермыдэ Iуэхур зэрыщытыр къанэ щымыIэу 

къыщищIэм, и шыр зэщIикъузэри дэшэсыкIащ. 
Ауэрэ губгъуэм ихьауэ мэз лъапэр щIищыкIыурэ 
къыздикIухьым, зы иныжьым щрихьэлIащ аб-
деж, дэп мафIэшхуэм къешэкIауэ жейуэ щы-
лъу. Ермыдэ куэдрэ гупсысакъым, дахэ цIыкIум 
хуэдэу, и сэшхуэр кърихри зишэщIщ аби, еуэри 
иныжьым и щхьэр пиупщIащ. Щхьэр пымыты-
жу къыщылъэтауэ къыздижыхьым, мо дэп 
Iуащ хьэшхуэ щылъым хэджалэри, и щхьэр къа-
нэри, и пкъыр абы хисхьащ.

- Ар зы, - жиIэри Ермыдэ и шым шэсыжри, 
адэкIэ ежьэжащ. ЗдэкIуэм, плъэри мафIэ нэху 
гуэрыр къилъэгъуащ. А мафIэм хуэкIуэу кIуэри 
ар, япэрейм хуэдэ къабзэу, иныжь етIуа нэр ар-
ти, щылът. Ари япэрейр зэриукIам хуэдэ къаб-
зэу иукIащ.

- Ар тIу, - жиIэри и шым шэсыжри, Ермыдэр 
ежьэ жащ. НэгъуэщI зыхуэзэ щымыIэу нэху 
щащ. ИтIанэ мурад ищIащ иныжьхэм я псэупIэу 
хъыджэбзым къыжриIам кIуэну. Ежьэри, кIуэм-
кIуэурэ а Бгыху жыхуаIам нэсри, псэупIэ гуэрхэр 
къилъэгъуащ. Абы хуэкIуэ лъагъуэм тету кIуэурэ 
нэсым - лъагэу къэщIыхьауэ, дыхьэпIи дэкIыпIи 
имыIэу пщIантIэм унэ лъагэ бэлыхь дэту хуэ-
защ. Дэмыхьэфу куэдрэ елIэлIа нэужь, сытми, 
ерагъкIэ щхьэпрыпщри, пщIантIэм дыхьэщ аби, 
унэм щIыхьащ.

ЗыщIыхьа унэм уазэреплъыныр умыщIэу 
цIыхубзитI щIэсти, къыщылъэтри зыкърадзащ. 
Ар зищIысыр имыщIэу, Ермыдэ тIэкIурэ Iэнку-
нащ, ищIэнур имыщIэу. ИтIанэ цIыхубзитIыр 
икIуэтыжри къеупщIащ:

- Уэ у-Ермыдэу пIэрэ?
- Сэ сы-Ермыдэщ, ауэ фэ фысыт лъэпкъ, 

щхьэ си цIэри фщIэрэ?
Дэ дыцIыху цIыкIущ, мыбы дыкъахьащ 

иныжьхэм. Иныжьхэр зэшищ мэхъу. Дэ тIум 
дразырызщ, зым цIыхубз иIэкъым. А цIыхубз 
зимыIэм къыхуагъуэтыху къемыкIуэлIэну 
унафэ зэхуащIыжати, ар имыдэу зы къахэкIри, 
ар адрей тIум яукIыжащ. Иджы къэна тIури 
тхьэма хуибл мэхъури здэщыIэр тщIэркъым. 
Абыхэм зыгуэр къащыщIауэ къыщIэкIмэ, 
дыдэмыкIыфу мы пщIантIэм дыдэлIыхьынущи, 
догузавэ. Уи цIэр абыхэм жаIэурэ зэхэтхащ, 
Ермыдэ  фIэ-кIа мыбы къэкIуэфын, дэ къыт-
пэлъэщын щыIэкъым, - жаIэуи, укъызэрыкIуэ-
фам щхьэкIэ       уэ у мы-Ермыдэми у-Ермыдэ 
тфIэщIауэ аращ.

- АтIэ, Ермыдэр сэращ. ИныжьитI сэ сукIащ, 
ещанэм сылъыхъуэурэ мыбы сыкъэсащ. Мы 
щIыпIэм фисшыжынщ. Къафщтэ мыбыхэм 
хъар зынэу яIэхэм щыщу фызыхуейр.

А иныжьхэм Iэджэ хъарзыни яIэу къыщIэкIын-
ти, къахуэщтэр къащтащ. Къежьэжри, къы щы-
сыж я пIалъэу къэкIуэжахэщ. ХъыджэбзитIри 
зейм я деж кIуэжащ.

Ермыдэ япэу зыхуэза хъыджэбзыр щхьэгъу-
сэу къишащ. КъэкIуэжри, зыщалъхуа жылэми 
тхъэжу псэууэ щытIысыжащ.

И шэ гъуанэ дадзыжынукъым (И щIыхь къутэжыну-
къым, яхуэгъэпудыжынукъым, жыхуиIэщ).

Къырыми данэ илъщ (УлъэмыIэсмэ, сыт и мыхьэнэ, 
жыхуиIэщ).

Лъакъуэ къуаншэ вакъэ хуэщщ (Вакъэ куэдрэ къе-
щэху, жыхуиIэщ).

МафIэ здэщымыIэр тахътэкъым (МафIэ здэщымыIэм 
тхъэгъуэ щыIэкъым, жыхуиIэщ).

Пащтыхьым и щхьэхынэщ (Щхьэхынэ Iейм хужаIэ).
Укъызэрашэ уи шыбэщ, узэралъагъу уи гъуэгущ (Япэ 

зэрызыбгъэлъагъуэщ, жыхуиIэщ).
Ущакъуэ нэхърэ - утакъуэ (ИмыуасэкIэ пуду пщэ нэхъ-

рэ, птымэ нэхъыфIщ, жыхуиIэщ).

Лэжьыгъэм емыкIу хэлъкъым

фIэкI ри, лIым ипхъу нэ-
хъыжьыр игъэгуфIащ, дыщэ 
пыIэр иритри:

- Мэ, си пажэ, угъурлы    
пхухъу! - жиIэри.

Дыщэ пыIэм жыжьэу къап-
лъэр нэхъу ищIырт, гъунэ-
гъуу къеплъыр нэф ищIырт.

Аргуэру Iэбэри, лIым         
ипхъу нэхъыщIэри игъэгу-
фIащ,  хъуржыным из яжьэ 
къритри:

- Уэри умыделэжь цIы кIу-
мэ, яжьэ жыпIэу улъэIуэнтэ-
къым! - жиIэри.

Данэ зэрыгуфIэу гуфIэурэ, 
хъуржыныр къыIихщ аби, 
щIихри, яжьэ идзыпIэм деж 
щрикIутри, къыщIэлъэдэ-
жащ. Зэадэзэпхъур ней-
нейуэ къеплъри зэплъыжащ:

- А делэжь цIыкIу, - жи 
адэм, - ар щипкIутыжынум 
щхьэ зэхуэзбгъэхьэса?

- Ар, ди адэ, тIум щыгъуэ-
ми зэхуэпхьэсынут, ауэ щу-
мыкIутыпхъэ щумыкIутын 
щхьэкIэ, мыбы къозгъэкIу-
тауэ аращ, - жи Данэ.

- Мыр сыт мыбы жиIэ те-
лъыджэр! - ягъэщIа гъуэ 
зэадэзэпхъум. - Яжьэ зэ хуэ-
зыхьэс щыIэ, пхъу делэ зиIэм 
фIэкIа!

ИтIанэ пхъу кIасэм жеIэ:
- Ди адэ, - жи, - мы яжьэр 

мыбы щызэхуумыхьэсамэ, 
уи ныбэм щызэхуэпхьэсы-
нут. Уи ныбэм щызэхуэпхьэ-
самэ, тхьэм ещIэт уи Iуэху 
зыхуэзэнкIэ хъунур - сыма-

джэ ухъуни, улIэпэни?
- Алыхь-алыхь! – жиIэри, 

адэр къыщылъэтри, Iэп лIэ 
къыхуищIащ. - Уэ зэры жы-
пIэмкIэ, си пщафIэ щIалэм 
къефыкIыр яжьэ узщ!

- Сымаджэ?
- И псэр пыт къудейщ.
- НтIэ, сэ згъэхъужынщ ар, 

- жиIэри Данэ и пщэ ирилъ-
хьэжащ.

Нэхущ къэс тэджым, фа-
лъэ из уэсэпс зэхуихьэсым, 
абы щIалэр иригъафэурэ 
 игъэхъужри иутIыпщыжащ.

ЕтIуанэ ежьэгъуэм пщафIэ 
щIалэм, яжьэр хъуржын-
кIэ зэхуихьэсщ аби, къэсы-
жа нэужь, Данэ хуишиящ. 
Хъыджэбзым хъуржыныр 
Iих ри, тэбакъышхуэ яIэ хъун-
ти, ар къищтэри, и адэр къеп-
лъурэ, яжьэр абы ирикIутащ. 
ЩрикIутэм, вагъуэр ябла нэ-
хъей, пщIыпщIрэ лыду щы-
гъэ къыхокI. Щыгъэр нал-   
къутрэ налмэсу зэхэлъти, 
Данэ щызыпщIэхилъхьэм, 
ды гъэм хуэдэу къэлыдащ, 
жи, узримыгъэплъу.

ЩIалэр щежьэжым, Данэр 
пщIэхэдзауэ дэкIыжащ. 
Ма  зэ дэкIри, жэщибл-ма-                 
хуибл хьэгъуэлIыгъуэ ящIщ 
аби, ХьэтIохъущыкъуей къуа-
жэкIэм пытIысхьауэ мат хъэ-
машхэри мэпсэу. Уи фIэщ 
мыхъумэ, кIуэи, плъэ!

Уэрамэ, дыщэ пыIэ къы-
зыхуахьа хъыджэбзымрэ 
яжьэ хъуржын зэхуезыгъэ-
хьэ самрэ ухагъадэмэ, дэт-
хэнэр къыхэпхынт?

Пхъу гумащIэм и фIыгъэкIэ
Таурыхъ

Гъэсэпэтхыдэ

Iуащхьэмахуэ и хъыбар Нарт Ермыдэ иныжьхэр зэриукIар
Тхыдэжь

Адыгэ псалъэжьхэр

Псалъэзэблэдз

Зыгъэхьэзырар ГУГЪУЭТ Заремэщ

Хэгъэзыхь
щымыIэу

Жэуапхэр:

Зэхэзылъхьар  БИЦУ  Жаннэщ.

Псалъэзэблэдзыр (кросс-
вордыр) къыщежьауэ къа-
лъытэ Инджылызым. 1924 
гъэм щэкIуэгъуэм и 2-м япэу 
газетым традзащ Мазере 
Эдвард Поюс ищIа пса-
лъэзэблэдзыр. Апхуэдэхэр 
щызэхуэхьэса япэ тхылъ пIа-
щIэр США-м къыщыдэкIащ 
1924 гъэм. Ахэр махуэ зыб-
жанэм ящэхуат. 1924 гъэм 
 Набоков Владимир урысыб-
зэкIэ зэхигъэува пса-
лъэзэблэдзыр къытехуащ 
Берлин къыщыдэкIыу щыта 
«Руль» журналым и «Наш 
мир» гуэдзэным. Ленинград 
къыщыдэкIыу щыта «Новая 
вечерняя газета» жыхуиIэм 
1925 гъэм шыщхьэуIум и 18-м 
къытехуащ урыс псалъэ-
зэблэдз. 1929 гъэм накъы-
гъэм и 12-м «Огонёк» жур-
налым псалъэзэблэдз три-
дзэу ирегъажьэ икIи Хэку 
 за уэш хуэм и зэманми ар зэ-
пагъэуакъым. Японием япэу 
псалъэзэблэдз къыщы щы-
дэ кIар 1987 гъэрщ. Псалъэ 
щхьэхуэхэм хуэдэу иеро г-
лифхэр зэрызэпумыгъэувэ-
фым къыхэкIыу, япон пса-
лъэзэблэдзыр нэгъуэщI 
щIыкIэу зэхэгъэуващ: пса-
лъэхэм я пIэкIэ абыхэм я 
 псалъэзэблэдзым къегъэ-

Псалъэзэблэдзыр (кросс-

Тхыдэ  гъэщIэгъуэн  зиIэ

ЕкIуэкIыу: 2. Мазэ; 5. Кхъузанэ; 6. 
Сыхьэт; 7. Гуэлмэдын; 8. Аслъэн; 9. Дыгъэ.

Къехыу: 1. Лэныстэ; 2. МыIэрысэ; 3. Ада-
къэ;  4. Щхьэл; 7. Гущэ.

«Ангушт» - «Спартак-Нал-
шык» - 0:0 (0:0). Назрань, Ау-
шев Руслан и цIэр зезыхьэ 
стадион. Жэпуэгъуэм и 18-м. 
ЦIыхуи 120-рэ еплъащ.

Судьяхэр: Марнавский 
(Санкт-Петербург), Белов 
(Новгород Ищхъэрэ), Вафин 
(Къэзан).

«Ангушт»: Хаштыров, Гир-
зишев, Осмаев, Абубакаров, 
Гарисултанов, Хамхоев, Ахи-
льгов Ал. (Таркоев, 87), Юсу-
пов, Чаадаев (Экажев, 90), Ту-
таев, Ибрагимов Р.

«Спартак-Налшык»: Къу-
мыкъу, КIэдыкIуей, Гъуэгузо-
къуэ, Жабоев, Кенжев, Блий, 
ХьэцIыкIу, Пекъу (Кумыщ, 71), 
Сарбашев (КIэщт, 60), Хьэ-
шыр, ЛIуп.

Дагъуэ къыхуащIащ: ЛIу-
пым, КIэдыкIуейм, Пекъум, 
КIэщтым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэ хьэзэхуэхэм хыхьэ 5-нэ джэ-
гугъуэм ипкъ иткIэ «Спартак-
Налшыкыр» щыхьэщIащ Ин-
гушым и «Ангушт»-м деж. 

Гугъущ икIи хьэлъэщ иджы 
екIуэкIа зэIущIэм сыхьэти-
тIым нэблагъэ зэман теб-
гъэкIуадэу укIэлъыплъу ущы-
сыну. Сыту жыпIэмэ, я лъэр 
ерагъкIэ зэрахьэу топджэгу 
губгъуэм ита фIэкIа, гур 
къыщIэзыубыдэн зы Iуэху 
къыщагъэхъуакъым коман-
дитIми а пIалъэм къриубыдэу. 

Ингушым и командэм и 
джэгукIар плъэгъуауэ, умы-
гъэщIэгъуэнкIэ Iэмал иIэ-
къым мы гъэм мэкъуауэгъуэм 
и 16-м «Ангушт»-м и щIалэхэр 
ди деж щыIэу 4:0-у къызэ-
рыщыттекIуэфар. Налшык-
дэсхэр абы щыгъуэ топджэгу 
губгъуэм къимыхьауэ ара-
гъэнщ, жыпIэнущи, хьэуэ, 
ахэри джэгуащ е джэгуфэ 
зытрагъэуагъэнщ.

Сытми, а зэIущIэр зэрекIуэ-
кIам и гугъу пщIымэ, абы псо-
ри щыкуэдащ - зэныкъуэкъу-
ри, зэбэнынри, зэтIыркъынри, 
ауэ, псом нэхърэ нэхъыщхьэу 
цIыхухэр стадионым къыщIэ-
кIуэ, футболкIэ зэджэ джэгу-
кIэ къагъэлъэгъуакъым.

Ингушым и футболистхэм, 
дыдейхэм я гугъу сщIыххэр-
къым, арыншами псори гу ры-
Iуэгъуэщи, ядэслъэгъуакъым 
Iэзагъи, зэфIэкI гуэри, топ 
джэгун гукъыдэжыр къызо-
гъанэри. ПщIэнтэкъым мыдэ 
я лъакъуэм пут зи хьэлъагъ 
гырэ пыщIауэ, абы къилъа-
хъэу, апхуэдизкIэ хуэмхэт 
ахэри дыдейхэри. Абы щхьэкIи 
къыпщыхъурт топыр бдзап-
цIэм къыхащIыкIа хуэдэу, абы 
губгъуэм къызэрыщимылъэ-
тыхьым къыхэкIыу. 

Псори къыбжаIэ зэIущIэм и 
пэм къыщыщIэдзауэ и кIэм 
нэсыху командитIми мыхъуми 
зэ закъуэ топыр гъуэхэм зэ-
рыхуамыгъэзэфам, гъуащ-
хьэ тетхэр зэрамыгъэгузэвэ-
фам: а махуэм щхьэ бжыгъэу 
губгъуэм итауэ аращ ахэр. 
Уеблэмэ зэIущIэр иухыху «уг-
ловойр» зэ закъуэ къатауэ 
аращ тIуми зэхэту. Апхуэдэу 
щыхъукIи, щыIэ хабзэхэр губ-
гъуэм 18-рэ къыщызэпаудащ 
зэгъусэу, мащIэри щылъахэ-
къым загъафIэу.

Пэжщ, зэIущIэм и япэ 
Iыхьэм и пэщIэдзэхэм хэ-

гъэрейхэм я топджэгу Тута-
евым ди гъуэр къыхуэщтэну 
щытащ, ауэ лъэщыIуэу ар 
зэуа топыр бгыкъум щхьэпры-
лъэтыкIащ. АдэкIэ, узытеп-
сэлъыхьын Iуэхугъуэ гуэр уигу 
къэбгъэкIыжыну топджэгу 
губгъуэм къыщыхъуакъым 
70-нэ дакъикъэм нэсыху.

Абдежым командэхэм къа-
щIэжащ нобэ щIызэхуэсам и 
щхьэусыгъуэ нэхъыщхьэр - 
топ джэгуныр! А дакъикъэхэм 
Чаадаев Рахим щхьэкIэ дахэу 
ди гъуэм къеуащ, ауэ ари 
блэукIащ. Ди щIалэхэм ящы-
щу зи цIэ къипIуэн яхэтакъым 
а махуэм. ЗэIущIэм и кIэхэм 
тIэкIу зыкъагъэпсынщIащ, 
«Ангушт»-м и гъуащхьэм те-
лъэдащ, ауэ бэлыхьышхуэ 
щахузэфIэкIакъым.

ЖыпIэнурамэ, къыпхуэ-
мыцIыхужыным хуэдэу зи-
хъуэжащ налшыкдэсхэм я ка-
питан Хьэшыр Алан. Нэгъабэ 
командэм и псэу щыта а щIа-
лэр мы гъэм екIэкIуащ. Япэ-
хэм ар хэгъэрейхэм я гъуа-
щхьэм къытемыкIыу щытамэ, 
мы гъэм нэхъыбэм ди гъуа-
щхьэм нэхъ пэгъунэгъуу що-
джэгу, я ныкъуэкъуэгъухэм я 
гъуэм ебгъэрыкIуэн Iуэху 
зэрихуэуи плъагъуркъым. И 
щхьэусыгъуэр сщIэркъым, 
ауэ хэпщIыкIыу нэхъ хьэлъэ 
зэрыхъуар зэуэ уолъагъу. 

КъыбгурыIуэ зэрыхъунум-
кIэ, гъэр и кIэм нэсыным псо-
ри пэплъэу аращ. Абы къы-
хэкIыу куэдкIэ дащымы гугъмэ 
нэхъыфIу къыщIэкIынщ. 

Мыдрей командэхэр зэры-
джэгуам дытепсэ лъыхьмэ, ди 
жагъуэ зэрыхъущи, Черкесск 
и «Нартыр» Налшык и стади-
оным щыджэгуу «Севасто-
поль»-м къыхигъэщIащ икIи 
зэкIэ и пIэм къинэжащ адэкIэ 
мыкIуатэу.

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм жэпуэгъуэм и 18 - 
19-хэм ирагъэкIуэкIа адрей 
зэIущIэхэр мыпхуэдэ бжы-
гъэхэмкIэ иухащ: «Ростов-2» - 
«Динамо-Ставрополь» - 0:2, 
«Нарт» - «Севастополь» - 0:1, 
«Астрахань» - «Динамо-2» - 
2:1, «Рубин» - «Дружба» - 1:2, 
«Легион» - «Сочи 2» - 2:1.

Турнир таблицэм хэткъым 
«Победа»-мрэ, «Кубань Хол-
динг»-мрэ я зэIущIэм къри-
кIуа бжыгъэр, ахэр щыджэ-
гуар жэпуэгъуэм и 20-рщ гу-
вауэ. 

КъыкIэлъыкIуэ зэIущIэм 
жэпуэгъуэм и 25-м «Спартак-
Налшыкыр» Мэхъэчкъалэ 
щыIэу абы и «Динамо-2»-м 
хуэзэнущ. Мыгъэрей чемпио-
натым къызэригъэлъагъуэм-
кIэ, налшыкдэсхэм я Iуэхур 
 нэхъ къыщокI хьэщIапIэ 
щыIэу щыджэгухэм дежи, ды-
гугъэнщ Дагъыстэнми Iыхьэн-
шэ щымыхъуну.

ХЬЭЩЫКЪУЕЙ  Олег.

 Урысей Федерацэм футболымкIэ и етIуанэ лигэм и «Б»
дивизионым и япэ гупым зэхьэзэхуэр зэрыщекIуэкIыр.

Дж.

31
31
30
31
30
31

31
31
31
31
31
31
31
31

Къ.

18
17
14
15
16
13

13
13
11
11
8
7
5
0

З.

8
10
12
6
3
6

10
8
9
7
9
10
7
5

Т.

46-28 
48-32 
49-25 
44-27 
37-33 
41-32 

40-27 
45-29 
43-36 
33-38 
32-55 
26-34 
24-50 
19-81

О.

62
61
54
51
51
45

49
47
42
40
33
31
22
55

ФI.

5
4
4
10
11
12

8
10
11
13
14
14
19
26

Командэхэр
«А» гупым
«Динамо Ставрополь»
«Севастополь» 
«Кубань Холдинг»  
 «Нарт»
«Победа»
«Ростов-2»
«Б» гупым
«Астрахань»
«Дружба»
«Сочи-2»
«Рубин»
«Легион» 
«Ангушт» 
«Спартак-Налшык» 
«Динамо-2»

1.
2.
3.
4.
5.
6.

7.
8.
9.
10.
11.
12.
13.
14.

Жэщ къэс жэп щIыIэ къох. 
ЩхъуантIабзэу щыта жыг 
тхьэмпэхэр гъуэжьыфэу, 
плъыжьыфэу зэщIелэ а 
жэпым. Ауэрэ, тхьэмпэхэр 
къыпощэщыжри, кIуэ пэтми 
жыгхэр нэхъ пцIанэ мэхъу.

Къызэпхиху жьыри иджы 

нэхъ щIыIэ хъуащ, нэхъ къеп-
щэрейщ. А жьапщэм пшэ 
гуэрэнхэр зэрехуэ. Пшэ къуа-
цэхэм уэшх щIыIэр къап-
хоткIукI, Iэщхэр ягъэщхьэх 
абы, бзухэр ягъэхыщIэ. Удз-
хэр ещIыхауэ къэнащ. Я 
пкъыр яIэту зэфIэувэжыр-

къым. АпхуэдизкIэ щIыIэ 
 хъуащи, жэщыр бзыгъэмэ, 
псы инахэр щтауэ нэху къокI. 
Псым хэщIэ псы Iуфэ удзхэм 
я кIапэм мыл кIанэ цIыкIу 
 пещIэ. ПщэдджыжькIэ бзу-
хэм я уэрэд жьгъырухэр зэ-
хэпхыркъым.

Губгъуэм къиIукI Iэуэлъа-
уэри кIащхъэ мэхъу кIуэ пэт-
ми. Гуэдз Iуам я хьэуазэ пып-
хъуэхэр щIыIэрыс вагъэхэм 
хыболъагъуэ. Нартыхухэр 
къы дачыжакIэщ, кIэртIофри 
къэтIыжын яухащ.

ХадэхэкIхэр щIымахуэм 
 хуагъэхьэзыр: жэгундэхэр, 
пхъыхэр, къэбыстэхэр щIы-
унэхэм щIалъхьэ, помидор-
хэр, нащэ, къэбыстэ гъэфIэ-
Iуахэр чеишхуэм ярылъу 
 гъэ тIылъыпIэхэм щагъэув. 
Бжьын хэмрэ бжьыныхухэм-
рэ зэгуэблауэ фIэдзапIэм 
фIэлъщ. 

Шыгъуэгу хадэхэр нэхъ 
нэщI хъуащ иджы. Мэзхэми я 
теплъэр гъэмахуэм зэры-
щытам хуэдэжкъым: жыгхэм 
къапына тхьэмпэ зырызхэм 
къахощ зи хъун ирикъуа 
мыхэр, кхъужь цIыкIухэр, къу-
щхьэмышх кIасэхэр. Зэры-
джэхэм я фIыгъуэ дыдэщи, 
щIыпIэ-щIыпIэхэм, дэп жьэ-
ражьэу, къыхолыдыкI.

ЩОДЖЭНЦIЫКIУ Iэдэм.

КхъыIэ, иIэ!
Дадэ, дадэ! КхъыIэ, иIэ,
Таурыхъ аргуэру жыIэ...
Хъыджэбз цIыкIур мэзым кIуауэ,
Дыгъужьыжьым ныхуэзауэ,
Ирихьэжьэу ежьэжауэ,
И гъуэ кIыфIым нэсыжауэ,
Ауэ сэ сыкъыкъуэкIауэ,
Щхъуэжь кIэ бацэр есхужьауэ,
Хъыджэбз цIыкIур къезгъэлауэ,
Тхъэрэ-псэууэ къэнэжауэ...
Дадэ, дадэ, кхъыIэ, иIэ,
Таурыхъ апхуэдэу жыIэ.

ІУТIЫЖ Борис

Джэгур щIалэ 
цIыкIухэрщ. Я къа-
рукIэ зэхуэдэу  щIалэ 
ц I ы к I у и т I ы м 
 чы бжьэр яубыдри, 
щIым щратхъа са-
тырым щхьэдалъэ-
фэхыну хэтщ. Ар 
къызэхъу лIэр токIуэ.

Чыбжьэм и пIэкIэ 
баш е дамэкъуэ 
къэбгъэсэбэпи хъу-
нущ. НэгъуэщI зэпе-
уэкIэхэри щыIэщ: башыр е дамэкъуэр зым адрейм къыIэщIеIуэнтIыкI. Чыбжьэ зэ-
пекъум гупуи уджэгу мэхъу. ЦIыкIухэм гупитIу загуэшри, тIум чыбжьэр зэпаубыд, 
мыдрейхэм я бгыр зэрыIыгъыу зэпокъу.

ыр е дамэкъуэр зым адрейм къыIэщIеIуэнтIыкI Чыбжьэ зэ

лъагъуэ сурэт щхьэхуэхэр. 
Псалъэзэблэдзыр зы-

фIэфI   хэм я бжыгъэм хохъуэ. 
Илъэс пщIы бжыгъэ хъуауэ 
щыIэщ  псалъэзэблэдз спорт 
лIэу жьыгъуэмкIэ федерацэ, 
чем пионатхэр иригъэкIуэ-
кIыу. 

Инджылызым къыщыщIа-
гъэкIащ псалъэзэблэдзхэр 
къы  зэрыпщIэ псалъалъэ зы-
хэ  щIыхьа ручкэ гъэщIэгъуэ н.

Ди зэманым щыIэщ пса-
лъэзэблэдз лIэужьыгъуэу 
 24-рэ хуэдиз. Нэхъыбэ ды дэу 
зэхагъэувэхэм ящыщщ скан-
вордыр. Псалъэхэр къызэ-
рып щIэн хуей дамыгъэхэр 
плIи мэхэм ярытщи, жэуапыр 
стрелкэкIэ къызэрыгъэлъэ-
гъуам хуэдэу иботхэж. Пэжу 
зэхэгъэува сканвордыр 
пщIы жа нэужь, плIимэ нэщI 
къэнэн хуейкъым. Американ 
псалъэзэблэдзым плIимэхэм 
пэгъунэгъуу псалъэ щхьэхуэ-
хэр къыщыгъэлъэгъуащи, 
ахэр езы  псалъэзэблэдзым 
деж щызэхуэбгъэкIуэжын 
 хуейщ. УщрихьэлIэ щыIэщ 
псалъэ хэм ящыщ гуэрхэр 
иратха хьэзыру къыщыкIуи, 
абы щыгъуэм псалъэзэблэ-
дзыр нэхъ щIыжыгъуафIэщ. 
Япон  псалъэзэблэдзыр код-
хэу е бжыгъэу зэхэгъэуващ, 

пщIыжа нэужь кIэ къыпху-
щIидзынури су рэтщ. Венгер 
псалъэзэблэдзым и щхьэ хуэ-
ныгъэщ псалъэ къы зыхэп-
щIы кIын хуей хьэрфхэр плIи-
мэ зэпыщIахэм къызэры щы-
кIуэр. Чайнворд лIэужьы-
гъуэм псалъэхэр екъуахэм 
(линиехэм) щызэблокI.

Псалъэзэблэдз нэхъ ин 
дыдэ 1982 гъэм зэхигъэувауэ 
щытащ Канадэм щыщ Тюрко 
Роберт. Абы зэпэплIимэ (ква-
драт) 82951-рэ йохуэ, псалъэ 
25614-рэ къыщыгъэлъэ-
гъуащ. Езыр метр зэбгъузэ-
натIи 3,55-рэ мэхъу. 

Ереван щыщ Ованесян Ар 
и псалъэзэблэдзыр Гиннесс 
рекордхэмкIэ и тхылъым 
иратхащ, псалъэзэблэдз те-
дзахэм ящыщу дуней псом 
щы нэхъ ину къалъытэри. 

Ди зэманым псалъэзэ-
блэдз зэхэзыгъэувэхэм я деж 
бжьы пэр щиIыгъщ Бельгием 
и Брюгге къалэм щыщ Боу-
карт Роже. Ар илъэс 65-рэ 
щрикъум ирихьэлIэу Гиннесс 
рекодхэмкIэ и тхылъым ират-
хащ метр 31-рэ зи кIыхьагъ, 
сантиметр 53-рэ зи бгъуагъ, 
псалъэ 50400-у зэхэт и 
 псалъэзэблэдзыр. Ар зэхи-
гъэу вэным тригъэкIуэдащ 
илъэсиплI.  Псалъэ зэблэ -
дзым къыщихьа уп щIэ хэр 
ихуа къудейщ напэкIуэцI 
2734-м.

Псалъэзэблэдз зэхигъэу-
вэхэм я бжыгъэм и куэда -
гъкIэ псоми къахэщхьэху-
кIащ инджылыз Сквайрз Ро-
джер. Тхьэмахуэ къэс абы 
 газетхэмрэ журналхэмрэ 
пап щIэ егъэхьэзырыф щхьэ-
къутэ-щхьэщIыжу (голово-
ломка) 40-м щхьэдэх.

Псалъэзэблэдзым и 
упщIэхэм жэуап етыным зэ-
ман нэхъ мащIэ дыдэ три-
гъэкIуэдауэ къалъытащ 
илъэс 43-рэ зи ныбжь ин-
джылыз щIалэ Дин Ройн (да-
къикъи 3-рэ медан 45-рэ). 
Нэхъ кIыхьлIыхь дыдэу абы 
егупсысар Фиджи щыщ 
бзылъхугъэрщ - абы пса-
лъэхэр къэщIэным тригъэ-
кIуэдащ илъэс 34-рэ.

ХЬЭГЪЭБАНЭ  Залинэ.

КIуэ пэтми IэмалыщIэхэр 
ди гъащIэм нэхъ куууэ 
къыхохьэ, ар псынщIэ икIи 
тынш къытщащIу. Мы 
 куар-кодыр къэбгъэсэбэпу 
«Адыгэ псалъэм» Iэ 
щытебдзэ хъунущ дэнэ 
щIыпIэ ущыIэми: Сбер-он-
лайным уохьэри абы тыбо-
гъапсэ. АдэкIэ ди газетыр 
къигъэлъэгъуэнурэ кIэщI 
ды дэу ущигъэгъуэзэнущ 
икIи къебгъэхьын папщIэ 
(уи унэм е ппэгъунэгъу пощтым) и лъабжьэм деж уи 
цIэ-унэцIэмрэ хэщIапIэмрэ иботхэри, уасэр абдежым 
щыбот.  Дыфщогугъ адыгэ бзэкIэ къыдэкI газет за-
къуэм адэкIи и ныбжьэгъу пэжу фыкъэнэну!

ИнтернеткIэ Iэ  тевдзэ

Чыбжьэ  зэпекъу

Бей Амырхъан цIыкIу адыгэ фащэр йокIу!

ЕкIуэкIыу: 2. Жэщ уэздыгъэ, губгъуэ гъэдахэ. 5. Къадз-надзу 
унэм исыр зыгъашхэ. 6. Жэщи махуи кIэрахъуэ, а зы гъуэгуми 
темыкI. 7. ЗэкIуэцIыплъхьэмэ Iэгу из, зэкIуэцIыпхмэ - щIыфэ 
щыз. 8. Зи щхьэр матэ, зи кIэр топ. 9. Дунейр зыгъэнэху, псэр зы-
гъэхуабэ.

Къехыу: 1. Iуащхьэ щIыб бгъитI щызэрошх. 2. ТхьэкIумабгъуэ 
и къуэ нэ хъурей. 3. Шындэбзий гъэгъуагъуэ, данагъуэ пщэдыкъ. 
4. КIэрахъуэ, хъурей, хьэлу лыIу зыхьэж. 7. Жэщи махуи кIуэуэ 
бжьиз зымыкIу.

ЦIыкIухэ! Жэпуэгъуэм и 15-м илъэс 85-рэ ирикъуащ ди адыгэ усакIуэ
щэджащэ IУТIЫЖ Борис къызэралъхурэ. Абы фэ фхуэдэ цIыкIухэм папщIэ

усэ нэжэгужэхэр итхащ. Дыкъевгъаджэт зы усэ! 

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

